
შიშველი მეფე
პიესა ორ მოქმედებად
(ევგენი შვარცის მიხედვით)
თარგმანი და ვერსიის ავტორი მალხაზ ასლამაზაშვილი
მოქმედი პირები:

1.  ჰ ე ნ რ ი ხ ი
2.  ქ რ ი ს ტ ი ა ნ ი
3.  მ ე ფ ე
4.  პ რ ი ნ ც ე ს ა
5.  მ ე ფ ე-მ ა მ ა
      მინისტრები -სეფექალები - ჟანდარმები -ფრეილინები -ხალხი
6.  გ რ ძ ნ ო ბ ე ბ ი ს   მ ი ნ ი ს ტ რ ი
7.  კ ა მ ე რ გ ე რ ი
8.  ძ ი ძ ა
9.  მ ე რ ი (სოფლის)

10.  დ ი რ ი ჟ ო რ ი
11.  მ ა ს ხ ა რ ა
12.  პ ი რ ვ ე ლ ი   მ ი ნ ი ს ტ რ ი
13.  მ ე ც ნ ი ე რ ი
14.  1- ფ რ ე ი ლ ი ნ ა
15.   2- ფ რ ე ი ლ ი ნ ა
16.  პ ო ე ტ ი
17.  ქ ვ ა ბ ი
პირველი მოქმედება
მ ი ნ დ ო რ ი.   ჰ ე ნ რ ი ხ ი  და  ქ რ ი ს ტ ი ა ნ ი.

ქრისტიანი: 


ჰენრიხ... ჰეი ჰენრიხ!
(ჰენრიხი დაფიქრებული დუმს)

 ჰენრიხ... დაყრუვდი? ჰეი 
ჰენრიხ! 

ჰენრიხი: 


ჰა? ვფიქრობ.

ქრისტიანი: 
 
რას ფიქრობ?
ჰენრიხი: 


რას და... ცოლი მინდა შევირთო!

ქრისტიანი: 


გაგიჟდი, ვინ უნდა შეირთო?

ჰენრიხი:  


მაგარი გოგო გავიცანი, დღეს პაემანი მაქვს.

ქრისტიანი:

 მართლა, ვინ არის?

ჰენრიხი: 


გუშინ გოჭი წავიყვანე დასადაღად, ხომ იცი, სავალდებულოა ყველა ღორს 
სამეფო დამღა - ღორის დინგი და ზემოდან გვირგვინიჰქონდეს, ჰოდა  
დადაღვისას  ისეთი ჭყვიტინი მორთო, ძლივს წამოვიყვანე და ამ დროს 
სასახლის ფანჯრიდან მესმის: ნუ აწვალებ გოჭსო,  ისე გავბრაზდი,  უნდა 
ამეძახა  წადი შენი.... ავიხედე და ვინ შემრჩა? 

ქრისტიანი:

 ვინ?

ჰენრიხი:

 პრინცესა!

ქრისტიანი:


მიდი, რა... პრინცესა არა...

ჰენრიხი: 


გეუბნები პრინცესა მეთქი, მაგარი გოგოა. 
ქრისტიანი:

 მერე?

ჰენრიხი: 


რა, მერე?  გადავწყვიტე ცოლად შევირთო.

ქრისტიანი:


იცი რას გეტყვი, ეგ ზღაპარები შენ გოჭებს მოუყევი.  

ჰენრიხი:


არა გჯერა? აი ნახავ ახლა აქ თუ არ მოვა.

ქრისტიანი:


ვინ მოვა, პრინცესა?

ჰენრიხი:


ჰო, პრინცესა, აქ დავიბარე. 
ქრისტიანი:


ჰაჰაჰააა.... შენ დაიბარე  პრინცესა?

ჰენრიხი:


ჰო, რა გაცინებს?

ქრისტიანი:


და მოვა არა?

ჰენრიხი:


მოვა აბა რას იზამს. საღამოს მდელოზე გამოიარე მეთქი, მდელოზე რა მინდაო, 
რა და 
ლამაზ ყვავილებს გაჩვენებ მეთქი, ყვავილების მეტი რა მაქვსო, მაშინ 
გოჭს 
მოგაფერებინებ მეთქი, შენი გოჭი რად მინდაო, მაშინ ჯადოსნურ ქვაბს 
გაჩვენებ, ხარშვის დროს მუსიკას რომ უკრავს მეთქი, ეგ ქვაბი აქ მოიტანეო, 
არ მოვიტან, მეფე წამართმევს მეთქი, კარგი მაშინ მოვალ  და ვნახავო.

ქრისტიანი:


მერე, ქვაბი რომ არ გაქვს?

ჰენრიხი:

მაქვს, ზანზალაკები ჰკიდია და როცა დუღს, წკრიალებს. ვაი, მართლა მოდის!

ქვაბი შენ იქნები, აი ზანზალაკები დაიჭირე და როცა ადუღდები  ააწკარუნე, 
ჩქარა, მოდის უკვე 
ქრისტიანი:


ვინ მოდის?

ჰენრიხი:


პრინცესა, ვერ ხედავ?

ქრისტიანი:


პრინცესა არა... უი, მართლა მოდის! მერე რამ შეგაშინა?

ჰენრიხი:


კი არ მეშინია, სიყვარულისგან ვკანკალებ!

ქრტისტიანი:


რა მოგდის, ასე თუ იკანკალე, ცოლად არ გამოგყვება. 
ჰენრიხი:


ჩშშშშ... გაჩუმდი, მოვიდა.

შ ე მ ო დ ი ს   პ რ ი ნ ც ე ს ა   ა მ ა ლ ი თ 
პრინცესა:


გამარჯობა მეღორე!

ჰენრიხი:


გაგიმარჯოს პრინცესა.

პრინცესა:


ჰმ, სასახლიდან სულ სხვანაირი მოჩანდი.

ჰენრიხი:

ჰო, ზემოდან ყველაფერი სხვანაირად მოჩანს.

პრინცესა:


ხმაც სასიამოვნო გქონია, გუშინ კი ძალიან ყვიროდი.

ჰენრიხი:


აბა, იმ სიმაღლეზე, ისე როგორ გაგაგებინებდი?

პრინცესა: (ჩუმად)

ჰოდა ძალიანაც ცუდი,  მთელმა სასახლემ გაიგო, შენთან რომ უნდა 
მოვსულიყავი.   (ხელს უწვდის, ხმამაღლა) გამარჯობა, მეღორე.

ქრისტიანი: (ჩუმად)


მიდი ბიჭო, ჩამოართვი ხელი! 

ჰენრიხი:


გაგიმარჯოს პრინცესა. (ართმევს ხელს). რა ლამაზი ხარ!

პრინცესა:


ვაიმე!

ჰენრიხი:


რა მოხდა?

პრინცესა:


მეშინია, ის ღორი რაღაც ცუდად გვიყურებს!

ჰენრიხი:


რომელი, ბარონესა? ბარონესას  ხვალვე დავკლავ.

მ ე ს ა მ ე   ს ე ფ ე ქ ა ლ ს   გ უ ლ ი   მ ი ს დ ი ს 
პირველი:  


უზრდელი!
მეორე:

უხეში, როგორ შეიძლება ბარონესას დაკვლა!
პირველი:


პრინცესა უთხარით ამ ღორს, არ დაკლას ბარონესა!

პრინცესა:


ეს ღორი კი არა, მეღორეა! არა? ხომ მეღორე ხარ?
ჰენრიხი:


ძალიან გთხოვთ, მეღორეს ნუ მეძახით.

პრინცესა:


აბა რა დაგიძახო?

ჰენრიხი:


ჰენრიხი.

პრინცესა:


ვაიიი, ჰენრიხი გქვია?

ჰენრიხი:


ჰო.

პრინცესა:


მე ჰენრიეტა! რა დამთხვევაა!

ჰენრიხი:


ჰენრიეტა?

პრინცესა:


ჰო, რა კარგია, არა?

ჰენრიხი:


ჰო, ძალიან კარგია, ჰენრიეტა და ჰენრიხი!

პირველი სეფექალი:


პრინცესა, ვბედავ და გეუბნებით, რომ ეს ვაჟბატონი ხვალ, ბარონესას დაკვლას 
აპირებს.

პრინცესა:


რატომ უნდა დაკლა ბარონესა?

ჰენრიხი:


რატომ და ძალიან გასუქდა.

მ ე ს ა მ ე   ს ე ფ ე ქ ა ლ ს  გ უ ლ ი  მ ი ს დ ი ს.

ჰენრიხი:


ამას რა სჭირს?

პირველი სეფექალი:


ესაა ბარონესა, უნდა დავკლაო, რომ ამბობ!

ჰენრიხი:


ბარონესა ეს კი არა, ეს ღორია, აი ეს - გრაფინიაა.

მეორე სეფექალი:


რაო? გრაფინია მე ვარ! 

ჰენრიხი:


ეს კი ჰერცოგინიაა.

პირველი სეფექალი:


ბატონო, ბატონო? ჰერცოგინია მე ვარ! პრინცესა, როგორ ბედავს ეს თავხედი 
მეღორე, ღორებს ასეთი ტიტულები უბოძოს!

პრინცესა:


ჯერ ერთი ეს ბატონი, მეღორე კი არა, ჰენრიხია და მეორეც, ღორები მისი 
ქვეშევრდომებია და რა ტიტულსაც უნდა, იმას უბოძებს.

პირველი სეფექალი: 


თან თავხედურად იქცევა!

პრინცესა: 

რატომ?

პირველი სეფექალი:


რატომ და თქვენი ხელი უპყრია ხელთ!

პრინცესა:


მერე ამაში, რა არის თავხედური? ხელი უპყრია, ფეხი ხომ არა?

პირველი სეფექალი:


თქვენო უმაღლესობავ, ჩვენ აქ მოვედით ქვაბის და არა, უცხო მამაკაცის 
მოსასმენად.

პრინცესა:


მერე რატომ უსმენთ, გაიწიეთ იქით!

პირველი სეფექალი:


თქვენ რომ უსმენთ?

პრინცესა:


ჩემთვის ის...  ახლობელია. 
პირველი სეფექალი:


იცოდეთ, ახლავე მეფეს დავუძახებ!

პრინცესა:


თავი დამანებეთ!

პირველი სეფექალი:


თქვენო უდიდებულესობავ! თქვენო უდიდებულესობავ! პრინცესა ძალიან 
ცუდად იქცევა!

პრინცესა:


კარგით, კარგით რა გაყვირებთ! (ჰენრიხს) მომაბეზრეს რა თავი, აჩვენეთ ეგ 
თქვენი ქვაბი.

ჰენრიხი:


ახლავე ვაჩვენებ.

შ ე მ ო დ ი ს  ქ რ ი ს ტ ი ა ნ ი ქ ვ ა ბ ი თ 
ქრისტიანი: (ჩუმად)


აუ, გაგიჟებულია შენზე, ახლა დაიმარტოხელე და აკოცე.

(ხმამაღლა) 

დიდებულო 
ქალბატონებო, წარმოგიდგენთ უნიკალურ ქვაბს, რომელიც 
უკრავს და მღერის! ეს კიდევ ყველაფერი არ არის, მას შეუძლია იყნოსოს და 
გაიგოს, რა საჭმელს ამზადებენ 
მეზობელ სამზარეულოში.

პირველი სეფექალი: 


თქვენო უდიდებულესობავ! ეს რა ხედბა, თქვენ იგი წელზე გეხებათ!

პრინცესა:


მერე რა, წელზე შემეხო, სხვაგან ხომ არა! შენ წადი და ქვაბს მოუსმინე.

პირველი სეფექალი:


თქვენო უდიდებულესობავ, არ ვიცით რა გვაინტერესებს, მუსიკა, ცეკვა 
თუ 
საჭმელი.

პრინცესა:


ჰენრიხ, უთხარი რა აინტერესებთ.

ჰენრიხი:


რა საყვარელი ხარ.

პრინცესა:


სულ ერთიაო. 

პირველი სეფექალი:


მაშინ საჭმლით დავიწყებთ.

ორივე ქალი ერთად:


რა კარგია, საჭმლით დავიწყოთ, საჭმლით!

ქრისტიანი:


ძალიან კარგი, აბა მოდი ჩავრთოთ! 

  ქ ვ  ა ბ ი   ა თ უ ხ თ უ ხ დ ე ბ ა
ქვაბი:


მე ვიმყოფები ჰერცოგინიას სამზარეულოში.

პირველი სეფექალი:


მე წინააღმდეგი ვარ!

ორივე სეფექალი:


ხელს ნუ უშლი! (ქვაბს) აბა გვითხარი, რას ამზადებენ?
ქვაბი:

არაფერსაც არ ამზადებენ, მხოლოდ აცხელებენ.

ორივე სეფექალი:


უი, რატომ?

ქვაბი: 


იმიტომ, რომ გუშინ ჰერცოგინიამ, მეფის ვახშმიდან ჯიბეებით, ჩუმად 
გამოიყოლა:  
ხიზილალა, ძეხვეული, შებრაწული ქათმები, კურდღლები, 
იხვები და ბატები, 
თევზეული, საწებლები, ტორტი, ნამცხვრები და პურის 
ყუა. 

პირველი სეფექალი:


ტყუილია, ტყუილი!

ქვაბი:


რაში მჭირდება ტყუილი?

ორივე სეფექალი:


მართალია, მართალი! მერე?

ქვაბი:


ახლა ვეწვიოთ გრაფინიას სამზარეულოს. 

მეორე სეფექალი:


ვაპროტესტებ!

ორივე სეფექალი:


ხელს ნუ უშლი! (ქვაბს) მერე?

ქვაბი:


აქ ერთი თვეა, ქურა არ ანთებულა.

ორივე სეფექალი:


რატომ?

ქვაბი:


გრაფინია სულ სხვებთან იკვებება და იმიტომ.

მეორე სეფექალი:


ტყუილია!

ქვაბი:


სრული სიმართლეა. ახლა ვნახოთ რა ხდება ჰერცოგინიას სდამზარეულოში, 
ცხენის ხორცისგან, ქათმის კატლეტებს ამზადებენ.  

მესამე სეფექალი:


საკმარისია, გეყოფა, ახლა დაისვენე! 

ქვაბი:


არ დავღლილვარ, მომისმინეთ...

სამივე სეფექალი:


დაღლილი ხარ, დაღლილი, გეყოფა წადი და დაისვენე.

ქვაბი:


ძვირფასო ქალბატონებო, დავაკმაყოფილე თქვენი სურვილები თუ 
გავაგრძელო?

სამივე სეფექალი:


არა, არა, დავკმაყოფილდით!

ქვაბი:


აბა მაშინ ახლა ვიცეკვოთ!

ი რ თ ვ ე ბ ა    მ უ ს ი კ ა.   ყ ვ ე ლ ა ნ ი   ც ე კ ვ ა ვ ე ნ.   მ უ ს ი კ ა   ჩ ე რ დ ე ბ ა
პრინცესა:


ჩართეთ მუსიკა, კიდევ მინდა ცეკვა! 

ქვაბი:


მაპატიეთ პრინცესა, მაგრამ მუსიკას ასე ვეღარ ჩავრთავ. 

პრინცესა:


გიბრძანებ ჩართო!

ქვაბ ი:


ქვაბს ბრძანება არ ესმის, პრინცესა.

პრინცესა:


აბა რა ესმის?

ქვაბი:


ჰენრიხს უნდა აკოცოთ ათჯერ და ჩაირთვება.

ყველანი ერთად:


რაო?

პრინცესა:


როგორ ბედავთ!

ჰენრიხი:


მე შენ ძალიან მიყვარხარ!

სეფექალები ერთად:


პრინცესა მართალია, როგორ ბედავთ!

პრინცესა:


დიახ, ნუ გავიწყდებათ, რომ მე პრინცესა ვარ! 

სეფექალები ერთად:


დიახ, ნუ გავიწყდებათ!

პრინცესა: 


ჰოდა როგორც მეფის ასული, გიბრძანებთ, ოთხმოცჯერ მაკოცოთ!

სეფექალები ერთად:


პრინცესა!

პრინცესა:


ახლავე! 
ჰ ე ნ რ ი ხ ი   კ ო ც ნ ი ს
პირველი სეფექალი:


ვაი, თქვენო უმაღლესობავ, ტუჩებში გაკოცათ!

პრინცესა:


მერე რა მიხდა, ტუჩებში მკოცა, განა...

პირველი სეფექალი:


ჩუმად! არაფერი თქვათ! ჯობია ისევ მე მაკოცოს, თუნდაც ათასჯერ!

სეფექალები ერთად:


რატომ შენ, თუ ასეა, ჩვენ გვაკოცოს!

ქრისტიანი 

არაფერი გამოვა,  მუსიკა მხოლოდ პრინცესას კოცნაზე ირთვება.

პრინცესა:


სხვა რა გზაა, მაკოცოს!

სეფექალები ერთად:


მეფემ რომ დაგინახოს?

პრინცესა:


ასე დადექით და ჩამომეფარეთ.

სეფექალები ერთად:


ასე როგორ დავთვალოთ?

პრინცესა:


დათვლა არ არის აუცილებელი, თუ აგვერევა, თავიდან დავიწყებთ.

კ ო ც ნ ი ა ნ
სეფექალები ერთად:


ერთი, ორი, სამი... (თვლიან) საკმარისია! გეყოფათ!

ქრისტიანი:


თავი დაანებეთ, მაინც ვერაფერს გააგებინებთ.

სამივე სეფექალი:


საშინელებაა, რა!

შ ე მ ო დ ი ს   მ ე ფ ე
სამივე სეფექალი:


ვაი, მეფე! 

მეფე:


ასანთი ვისა აქვს?

სამივე სეფექალი:


თქვენო უდიდებულესობავ!

მეფე:


ჩქარა, ასანთი მომეცით!

ქრისტიანი:


თქვენო უდიდებულესობავ!

მეფე:


ასანთი გაქვს?

ქრისტიანი:


მაქვს.

მეფე:


მომეცი!

ქრისტიანი:


რად გინდა?

მეფე:


სეფექლების დასაწვავი, კოცონი უნდა ავანთო.

ქრისტიანი:


ინებე!

ქ ა ლ ე ბ ს  გ უ ლ ი  მ ი ს დ ი თ
მეფე:


ეს რა ხდება, ჩემი შვილი მეღორეს კოცნის? ჰენრიეტა, რატომ აკეთებ ამას?

პრინცესა:


მინდა და იმიტომ.

მეფე:


რა გინდა, კოცნა?

პრინცესა:


დიახ.

მეფე:


უი რა კარგია, მაშ ხვალვე გაგათხოვებ.

პრინცესა:


ვიზე?

მეფე:


 მეზობელ სახელმწიფოს მეფეზე.

პრინცესა:


არ მინდა!

მეფე:


შენ არავინ გეკითხება.

პრინცესა:


წვერებს დავაპუტავ!

მეფე:


წვერები არა აქვს.

პრინცესა:


მაშინ თმებს!

მეფე:


არც თმები აქვს, მელოტია!

პრინცესა:


კბილებს დავაძრობ!

მეფე:


სად აქვს კბილები, უკბილოა!

პრინცესა:


მერე,  უკბილოზე  მათხოვებ?

მეფე:


ჰმ, აი ქალის ჭკუა. კბილებთან უნდა იცხოვრო თუ კაცთან?


(ყვირის)  ადგნენ! (ქალები წამოჯდებიან) აქ რა ორგიები მოგიწყვიათ, 
თქვენთვის ცეცხლზე დაწვა ცოტაა, ჯერ დაგწვავთ, მერე თავებს დაგაჭრით 
და ბოლოს ჩამოგახრჩობთ!  (ტირიან) არა, ცოცხლებს დაგტოვებთ, რომ 
ყოველ დღე გეჩხუბოთ და გაგინოთ! არა,  პრემიეას მოგიხსნით. არა, ხელფასს 
მოგიხსნით! (ტირილს უმატებენ) ამ მეღორეს და მის ძმაკაცს ქვეყნიდან 
გავაძევებ! თუმცა რა შენი 
ბრალია, ჩემი გოგო ისეთი ლამაზია, თავის შეკავება 
ძნელია. სად არის ის ქვაბი? (იღებს) ამას მე კონფისკაციას ვუკეთებ, 
წავედი!

ქ ვ ა ბ ი   დ ა კ ვ რ ა ს   ი წ ყ ე ბ ს

ვა, უკრავს?

ჰენრიხი:


უკრავს.

მეფე:


ეს სიმღერა არ მომწონს, სხვა რამეს არ უკრავს? 

ჰენრიხი:


არა. თქვენო უდიდებულესობავ, ნება მიბოძეთ ჰენრიეტას ხელი გთხოვოთ.

მეფე:


რაო, თავხედი! ჩემ გოგოს ახლოს არ გაეკარო!

ჰენრიხი:


 მაინც შევირთავ.

პრინცესა:


ჰო ჰენრიხ, შემირთე, შემირთე!

მეფე:


მოკეტეთ! წაიყვანეთ აქედან! (ჰენრიხს) შენ გაბრაზებული არ გინახივარ?

ჰენრიხი:


მინახიხარ.

მეფე:


მერე, არ შეგეშინდა?

ჰენრიხი:


არა.

მეფე:


რა, თავხედია!

ჰენრიხი:


ნახვამდის მეფეო.

მეფე:


სად მიდიხარ?

ჰენრიხი:


მეზობელი ქვეყნის მეფე უნდა ვნახო, ერთი რა ტიპია! 

მეფე:


მოიცადე! ჯერ შენი ღორები უნდა დავთვალო, ერთი, ორი, სამი.... ათი, 
ოცი, 
ოცდაათი... მორჩა, წადი.

ჰენრიხი:


ნახვამდის მეფეო. ქრისტიან, წავედით.

ქრისტიანი:


ნახვამდის თქვენო უდიდებულესობავ!

მ ი დ ი ა ნ
მეფე:


ამას მე სულელი ვგონივარ!  სასწრაფოდ ვინმე, ძაღლივით ავი ძიძა მჭირდება. 
პრინცესას უნდა მივუჩინო.  

ფ ა რ დ ა
პირველი სურათის დასასრული
ფ ა რ დ ი ს   წ ი ნ
გრძნობების მინისტრი:


მეფე ცოლს ირთავს, ვის ირთავს? მეზობელი ქვეყნის პრინცესას, ამიტომ მე, 
ძალიან ბევრი საქმე გამომიჩნდა. რატომ მე? იმიტომ, რომ მე მისი 
უდიდებულესობის გრძნობების მინისტრი ვარ, ფაქიზი გრძნობების მინისტრი. 
საქმე 
იმაშია, რომ ჩემ უდიდებულესობას თავში, ორი საშინელი აზრი 
მოუვიდა. ჟანდარმებო!

შ ე მ ო დ ი ა ნ   ჟ ა ნ დ ა რ მ ე ბ ი
ჟანდარმები: 


გისმენთ თქვენო უმაღლესობავ!

გრძნობების მინისტრი:


ახლა მე, სახელმწიფო საიდუმლოება უნდა გავამხილო და ყურადღებით 
იყავით, არ მომისმინონ.

ჟანდარმები:


არის თქვენო უმაღლესობავ! (აქეთ იქით დგებიან)

გრძნობების  მინისტრი:


წინა კვირას, ჩემ მბრძანებელს, ჭამის დროს უცბად ლუკმა ყელზე დაადგა 
და კინაღამ დაიხრჩო, ძლივს ამოისუნთქა და თქვა: ,,საშინელებაა, 
საშინელება!"  ჟანდარმებო! 

ჟანდარმები: 


გისმენთ თქვენო უმაღლესობავ!

გრძნობების მინისტრი:


ყურები დიცეთ!

ჟანდარმები:


არის თქვენო უმაღლესობავ! (ყურებში თითს იკეთებენ)

გრძნობების მინისტრი:


პირველი: მეფემ იფიქრა, ვაი თუ ჩემი საცოლის დედა, ე.ი. დედოფალი,


ახალგაზრდობაში ცუღლუტობდა და 
პრინცესა, 
მეფის შვილი არ არისო

და მეორე: ვაი თუ პრინცესაც ცუღლუტობდა და.... მოკლედ, ალბათ

მიხვდით არა? ჰოდა მეფემ მე დამავალა ეს ორი ამბავი გავარკვიო.


ჟანდარმებო! რა გჭირთ დაყრუვდით?


უი, სულ დამავიწყდა, მე არ ვუბრძანე ყურებში თითის გაკეთება! (მიდის

და ხელს ჩამოაღებინებს) ჟანდარმებო, წადით დაზვერეთ, პრინცესა უკვე 


ხომ არ მოდის.

ჟანდარმები: 


არის თქვენო უმაღლესობავ! (გადიან)

გრძნობების მინისტრი: 


რთული ამოცანა მაკისრია, მაგრამ მე ძალიან მოხერხებული ადამიანი ვარ

და ვიცი როგორც უნდა მოვიქცე, ყველაფერს დაწვრილებით გავიგებ! ამაში

კარგი ღვინო და ერთი ცალი ცერცვის მარცვალი დამეხმარება.

ჟანდარმები:


შორს, ჰორიზონტზე მტვრის კორიანტელი დავინახეთ, ეტყობა პრინცესა, 
მხლებლებით  აქეთ მოემართება. 

გრძნობების მინისტრი:


კარგია, წავიდეთ ვნახოთ დასახვედრად ყველაფერი თუ მზად არის.

ი ხ ს ნ ე ბ ა   ფ ა რ დ ა 
მ ე ო რ ე     ს უ რ ა თ ი
სოფლის მერი  ფორიაქობს, შეხვედრისთვის ემზადება
გრძნობების მინისტრი:


მერო, გეყოფა ნერვიულობა, მომიახლივდი!

მერი:


გისმენთ!

გრძნობების მინისტრი:


მოიტანე 12 ბოთლი მაგარი ღვინო.

მერი:


ღვინო, რად გვინდა?

გრძნობების მინისტრი:


საქმეს ჭირდება.

მერი:


მივხვდი, პრინცესასთან დასახვედრად!

გრძნობების მინისტრი:


დიახ.

მერი:


რატომ, პრინცესა ლოთია?

გრძნობების მინისტრი:


შენ რა გასულელდი? ღვინო ვახშამზე დაგვჭირდება, ის ხომ მარტო არ არის!

მერი:


ააა, ჰოოოო...

გრძნობების მინისტრი: (გვერდზე, სიცილით)


რა შტერია, როგორ მიყვარს შტერ ხალხთან ურთიერთობა, ისინი ძალიან

საყვარლები არიან! (მერს) აბა შენ იცი როგორ სუფრას გაშლი! გოჭები,


დათვის შაშხი და წიწილები მოამზადე.

მერი:


მესმის თქვენო აღმატებულებავ! (გარბის)

გრძნობების მინისტრი:


მაესტრო!

დირიჟორი:


აქ ვარ თქვენო აღმატებულებავ!

გრძნობების მინისტრი:


მზად ხართ?

დირიჟორი:


მზად კი ვართ, მაგრამ.. პირველმა ვიოლინომ ყურძენი ჭამა და მზეზე 
დაიძინა, მუცელში ყურძნის წვენი ღვინოდ იქცა, დათვრა და ახლა ვაღვიძებთ 
ვაღვიძებთ და ვერ ვაღვიძებთ.

გრძნობების მინისტრი:


აბა რას აპირებთ?

დირიჟორი:


პირველ ვიოლინოზე მეორე დაუკრავს, მეორეზე კი კონტრაბასი.

გრძნობების მინისტრი:


იდიოტო, კონტრაბასზე ვიღა დაუკრავს?

დირიჟორი:


ვაიმე, ეს აღარ გამხსენებია!

გრძნობების მინისტრი:


არა უშავს, კონტრაბასი შუაში დადგით და ვინც ახლოს იქნება და 
თავისუფალი ხელი ექნება, იმან დაუკრას.

დირიჟორი:


გენიალურია! (გარბის)

გრძნობების მინისტრი:


ოჰ რა ჭკვიანი ვარ, რა მოხერხებული, ნამდვილი გენიოსი ვარ!

ჟანდარმი:


პრინცესა მოდის, თქვენო აღმატებულებავ!

გრძნობების მინისტრი:


აბა ყველანი ყურადღებით იყავით, მოემზადეთ, დავიწყეთ!

ი ს მ ი ს  მ უ ს ი კ ა.  კ ა რ ე ტ ი დ ა ნ   გ ა დ მ ო დ ი ს  პ რ ი ნ ც ე ს ა,  ძ ი ძ ა  და  
კ ა მ ე რ გ ე რ ი
გრძნობების მინისტრი:


თქვენო უმაღლესობავ! ბედნიერი ვარ, რომ გხედავთ! მთელი სოფელი 
ფეხზე 
დადგა და ყველა ერთად ღელავს, თუმცა მათი მღელვარება რა 
შესადარებელია იმასთან, რაც ჩემი მბრძანებლის გულში ხდება...

პრინცესა:


საკმარისია!  (კამერგერს) სად არის ჩემი ცხვირსახოცი?

კამერგერი:


ახლავე გავიგებ! ძიძა, სად შეიძლება, რომ არის ყოფნაში  პრინცესას 
ცხვირსახოცები?

ძიძა:


ტუჩერ ჰაბენ ვერდენ, პრინცეს შალს ესტ  იქ, სიხ ინ ეინემ

ნასენბლუტენ  ოფფერ ლიეგენ, ინ ჩემოდანენ.

გოგენტოტენპოტენტატერტანტტენტერ!

კამერგერი:


ჩემოდანშია, პრინცესა!

პრინცესა:


ახლავე მომიტანეთ, მეტირება და თან მეძინება, სასწრაფოდ გამიშალეთ 
ლოგინი, უკვე ღამდება და მინდა დავიძინო, რომ სიზმარში ჩემ ჰენრიხს 
შევხვდე!

გრძნობების მინისტრი:


როგორ, ნუთუ პრინცესა არ ივახშმებს?

კამერგერი:


აი უკვე სამი კვირაა, რაც პრინცესა საჭმელს არ ეკარება, მხოლოდ 
ნერვიულობს.

გრძნობების მინისტრი:


რაზე ნერვიულობს?

კამერგერი:


მომავალ ქორწინებაზე.

ძიძა:


შიგ ჯიბის, ხელი აიღოს, დასის ნიხტ ესტ გუუდ მანერ. 


უნგეზოგენჰეიტ!

გრძნობების მინისტრი:


რაო, რა უნდა ამ ქალბატონს ჩემგან?

კამერგერი:


თქვენ არ ლაპარაკობთ უცხო ენაზე?

გრძნობების მინისტრი:


არა, მას შემდეგ, რაც ჩვენმა ხელმწიფემ გამოაცხადა, რომ ჩვენ ვართ

მსოფლიოს უმაღლესი ნაცია, უცხო ენებზე ლაპარაკი, აგვეკრძალა!

კამერგერი: (გუვერნიორს)


თავი ხელებში აიღეთ, ანკორ! ის არ არის თქვენი აღსაზრდელი! (მინისტრს)


ნუ გეწყინებათ, ეს ქალბატონი მთელი ცხოვრება ძნელად აღსაზრდელ

ბავშვებს ასწავლიდა, ამიტომ გაბოროტებულია და ყველას

აგრესიულად  უწყებს  ჭკუის სწავლებას.

ძიძა: (კამერგერს)


გენუგ უმ კრატცერ, ნიხტ ფხანენ! 

კამერგერი:


აი, ხომ ხედავთ,  ახლა მე მეცა ნუ იფხანო, აბა ახლა, მე რამეს ვიფხან?


მხოლოდ ღილს ვისწორებდი. (ღრიალებს)

გრძნობათა მინისტრი:


რა მოგდით, ცუდად ხართ?

კამერგერი:


არა, დიდი ხანია არ მინადირია და ცოტა სისიხლი

მომწყურდა!  (ღრიალებს) წავალ, ვნახავ პრინცესა რას აკეთებს.


(გუვერნიორს) მიმართეთ თქვენი ფეხები ჩემკენ! (მიდიან)

ძიძა: (გასვლისას მინისტრს)


დი ნასე ატმეტ.  პირი სუნთქს  შლეხტ ესტ!  

კ ა მ ე რ გ ე რ ი   და  გ უ ვ ე რ ნ ი ო რ ი   გ ა დ ი ა ნ
გრძნობათა მინისტრი:


ესენი ვინ ყოფილან! რაღაცაშია საქმე, ტყუილად არ მიუჩენდა მეფე ასეთ ხალხს 
პრინცესას. ყველაფერს გამოვიკვლევ, (ხმამაღლა) ჟანდარმებო!

ჟანდარმები: 


გისმენთ თქვენო უმაღლესობავ!

გრძნობების მინისტრი:


მერს მოუხმეთ!

ჟანდარმები:


არის თქვენო უმაღლესობავ! (გადიან)

გრძნობების მინისტრი:


სულელი უნდა გამოვიყენო, ისე არაფერი გამოვა.  

ჟ ა ნ დ ა რ მ ე ბ ს   შ ე მ ო ყ ა ვ თ   მ ე რ ი
გრძნობების მინისტრი:


წადით და ყურადღებით იყავით, არავინ მოგვისმონოს!

ჟანდარმები:


არის თქვენო უმაღლესობავ! (გადიან)

გრძნობების მინისტრი:


კარგად მომისმინეთ, ბატონო მერო, სახელმწიფო მნიშვნელობის დავალებას 
გაძლევთ!

მერი:


გისმენთ, თქვენო აღმატებულებავ!

გრძნობების მინისტრი:


პრინცესას საწოლ ოთახში უნდა შეიპარო....

მერი:


უი, რა კარგიააა! თუმცა... მაგრამ მე რომ პატიოსანი ვარ?

გრძნობების მინისტრი:


არა, იმას არ ვგულისხმობ, რაც შენ იფიქრე. ერთი წუთით შეხვალთ, ლეიბის 
ქვეშ ამ ცერცვის მარცვალს დადებ და იმავე წამს გამოხვალ.

მერი:


რატომ?

გრძნობების მინისტრი:


შენი საქმე არ არის რატომ! მიდი გააკეთე რასაც გეუბნებიან!

მერი:


არავითარ შემთხვევაში! 

გრძნობების მინისტრი:


რაო? გიბრძანებ!

მერი:


ახლა სულაც ავად გავხდები და ვერაფერსაც ვერ  მიბრძანებთ!

გრძნობების მინისტრი:


კარგი, კარგი გეტყვი, ოღონდ არავინ უნდა გაიგოს, სახელმწიფო 
საიდუმლოებაა.  ჩემ ხელმწიფეს აინტერესებს, პრინცესა მართლა მეფის 
ასულია თუ არა.

მერი:


მეფის ასულია, მეფის! ძალიან ჰგავს მამას.

გრძნობების მინისტრი:


არა, მაგით ვერ მიხვდები, შენ არ იცი რა ეშმაკები არიან ქალები.  
თუ 
მართლა მეფის ასულია, ეს ცერცვის მარცვალი, ოცი ლეიბის ქვემოდანაც  
კი შეაწუხებს. ახლა გაიგე? 

მერი:


ააა, გავიგე და რაო, რას ამბობენ, არ არის ნამდვილი შვილიო?

გრძნობების მინისტრი:


ბევრს ნუ ყბედობ, წადი და გააკეთე რაც გითხარი!

მერი:


მესმის თქვენო აღმატებულებავ! (გადის)

გრძნობების მინისტრი:


ესეც ასე, გენიოსი ვარ! ახლა კამერგერს და გუვერნიორს 
დავათრობ  
და 
ყველაფერს დავაფქვევინებ.

შ ე მ ო რ ბ ი ს   მ ე რ ი,  მ ო ს დ ე ვ ს   გ უ ვ ე რ ნ ი ო რ ი   დ ა    კ ა მ ე რ გ ე რ ი
მერი:


მიშველეთ, მომკლავს!

გრძნობების მინისტრი:


რა მოხდა?

ძიძა:


გესტოჰლენ პრინცესენ  ციმერ, ფაულ ალტ!
გოგენტოტენპოტენტატერტანტეატენტერ!

გრძნობების მინისტრი:


რაო?

კამერგერი:


რაო და ეს ბებერი მარაზმატიკი, პრინცესას საწოლში შეპარულაო!

გრძნობების მინისტრი:


ეს როგორ გაბედა ამ თავხედმა! მერო, ახლოს მოდი!


მერი:


თქვენ არ მითხარით...

გრძნობების მინისტრი:


კრინტი! (ჩუმად) რა ქენი, დადე მარცვალი?

მერი:


(ჩუმად) დავდე და ამან ლამის მომკლა.

გრძნობების მინისტრი:


(ხმამაღლა) აქედან წაეთრიე, თავხედო!  (ჩუმად) მიდი ღვინო მოიტანე!

მ ე რ ი   გ ა დ ი ს
გრძნობების მინისტრი:


უყურეთ ამ თავხედს, ამას! მოიცადეთ, ღვინო უნდა ვაკისრებინო. ხომ 
მიირთმევთ?

კამერგერი:


ჩვენ სამსახურში არ ვასვამთ!

ძიძა:


ია, ია! არბაიტენ  ნიხტ დრინკენ!

გრძნობების მინისტრი:


კარგი რა, რა დროს სამსახურია, ყველაფერი უკვე მზად არის, ახლა 
დავსხდეთ და ერთი კაი ხოშიანად შევუბეროთ, მეფე რას გაიგებს! 
საწოლ 
ოთახს კი ჟანდარმებიც კარგად უდარაჯენბენ, ბუზიც ვერ 
შეფრინდება! 

კამერგერი:


ტოპ ცვეი Gგენდარმენ სიე გესჩიხტ ჰაბენ. Dდერ Gგენდარმენ, ვიე კიოტერ 
ჰუნდე დობერმან - ობერმან. გემეინერ უნს.

ძიძა:


უნ, ლასტ უნს ტრინკენ! ბიტტე სენდენ ჟენდარმენ!

კამერგერი:


კარგი, გაგზავნოს ჟანდარმებიო.

გრძნობების მინისტრი:


ჟანდარმებო!

ჟანდარმები:


გისმენთ თქვენო უმაღლესობავ!

გრძნობების მინისტრი:


წადით და პრინცესას კარს უდარაჯეთ, არც არავინ შეუშვათ და არც 
გამოუშვათ!

ჟანდარმები:


არის თქვენო უმაღლესობავ!

გრძნობების მინისტრი:


მერო, აბა შენ იცი, დაყარე პურმარილი! 

გ ა დ ი ა ნ
პ რ ი ნ ც ე ს ა ს   ს ა წ ო ლ ი   ო თ ა ხ ი
პრინცესა:


აუ, ვერაფრით ვიძინებ, რა! თითქოს ლოგინში რაღაც გდია,  მთელი 
გვერდი მატკინა. სად არის ნეტა ჰენრიხი, ალბათ ჩემ თავს არ დაუთმობს 
იმ ბებერ ხელმწიფეს!

ა ღ ე ბ ს   კ ა რ ს,   შ ე მ ო დ ი ს   ო რ ი   ჟ ა ნ დ ა რ მ ი
პრინცესა:


თქვენ ვინ ხართ?

ჟანდარმები:


მისი უდიდებულესობის ჟანდარმები.

პრინცესა:


მერე აქ რას აკეთებთ?

ჟანდარმები:


პრინცესას ძილს ვდარაჯობთ!

პრინცესა:


ჩემ ძილს არ სჭირდება თქვენი დარაჯობა, სად არის ჰენრიხი?

ჟანდარმები:


მაგას ვერ გეტყვით, პრინცესა.

პრინცესა:


კარგი, მე თვითონ მოვძებნი!

ჟანდარემები:


ვერ გაგატარებთ, პრინცესა!

პრინცესა:


გამიშვით, ჩემი ჰენრიხი უნდა ვნახო!

ჟანდარმები:

წვერზე მოგვქაჩე და გაგიშვებთ.

პრინცესა:


მე ვერ შევეხები თქვენ ტურტლიან წვერს!

ჟანდარმები:


მაშინ ჰენრიხს ვერ ნახავ.

პრინცესა:


მართლა? კარგი, ჯანდაბას თქვენი წვერი.

მ ო ქ ა ჩ ა ვ ს   დ ა   მ ო ა ძ რ ო ბ ს   წ ვ ე რ ე ბ ს,   გ ა მ ო ჩ ნ დ ე ბ ა   ჰ ე ნ რ ი ხ ი   დ ა  
 ქ რ ი ს ტ ი ა ნ ი
პრინცესა:


ჰენრიხ!

ჰენრიხი:


ჰენრიეტა!

პრინცესა:


სად ხარ აქამდე? შენზე ფიქრში ვერ დავიძინე.

ჰენრიხი:


შენი ლეიბის ქვეშ, ცერცვის მარცვალი დევს და იმიტომ ვერ დაიძინე. 
მომისმინე, ხვალ დილით უნდა თქვა, რომ ძალიან ტკბილად გეძინა. მაშინ 
მეფე 
უარს 
იტყვის შენ შერთვაზე, გაიგე?

პრინცესა:


ვერა, მაგრამ შენი გულისთვის, ცერცვის მარცვალზეც ტკბილად 
დავიძინებ. 
სახლში  რამდენი საწოლი გაქვს?

ჰენრიხი:


ერთი
პრინცესა:


ერთი, მაგაზე მე დავწვები და შენ სადღა დაიძინებ? თუმცა ჩვენ ხომ 
ერთად...

ქრისტიანი:


ჩუმად! მაგის ხმამაღლა ლაპარაკი არ არის საჭირო! (აძლევს ფურცელს) 
შენ აი 
ეს დაიზეპირე.

პრინცესა:


ეს რა არის? (კითხულობს) წადი შენი... გაწიე შენი საზიზღარი ხელები 
ბებერო ბონძღო.... ჰენრიხ ეს შენ დაწერე?

ჰენრიხი:


ეს ტექსტები დაიზეპირე და თუ ვერ გავიქეცით, იმ შენ მეფე-საქმროს 
უთხარი.

პრინცესა

რა კარგია, ჰენრიხ! დღეს უნდა გავიპაროთ?

ჰენრიხი:


ახლავე უნდა გავიპაროთ, სანამ ყველა მთვრალია.

პრინცესა:


ოოოო..... ჯერ მაკოცე!

კ ო ც ნ ი ა ნ
ჩ ა ბ ნ ე ლ ე ბ ა
ე ზ ო
ე ზ ო შ ი:   ფ ა ქ ი ზ ი   გ რ ძ ნ ო ბ ე ბ ი ს   მ ი ნ ი ს ტ რ ი,   კ ა მ ე რ გ ე რ ი 

 და   
გ უ ვ ე რ ნ ი ო რ ი,  ს ა მ ი ვ ე   გ ა გ ლ ე ჯ ი ლ ი   მ თ ვ რ ა ლ ი
გრძნობების მინისტრი: 


არა, ძალიან მაგარი ვარ რა! 

ძიძა:


ვას?

გრძნობების მინისტრი: 


რაო?

კამერგერი:


რატომ  ხარ მაგარიო?

გრძნობების მინისტრი:


ააა, რატომ და მეფემ დამავალა, პრინცესას შესახებ ყველაფერი გაიგეო, 
ჰოდა 
მე რა ვქენი?

კამერგერი:


რა ქენი?

ძიძა:


ვას ფურ ეინ ქენი?
გრძნობების მინისტრი: 


 რა ვქენი და გამოგათვრეთ. თუ იცით რატომ?

კამერგერი და ძიძა:


რატომ?

გრძნობების მინისტრი: 


რატომ და მთვრალებმა რომ წამოაყრანტალოთ ყველაფერი!

ძიძა:


ეს ისტ გენიალენ! 

კამერგერი:


ია, ია, გენიალენ! 

გრძნობების მინისტრი: 


ჰოდა აბა აყრანტალდით, რა იცით და რა არა.

კამერგერი:


მეძებრები მივუქსიეთ!

ძიძა:


 ია, ია, დერ ფუნდ ფასსსს!

გრძნობების მინისტრი: 


რატომ?

კამერგერი:


კუდი აქვს ლამაზი და იმიტომ.

გრძნობების მინისტრი: 


რაო, კუდი აქვსო?

კამერგერი:


ჰო, ძალიან ლამაზი.

ძიძა:


ია, ია! ლანგერ ფლაუშინგერ  შვანც! 

გრძნობების მინისტრი: 


კუდი რატომ აქვს?

ძიძა:


ვიელფალტ. ჯიშია. ჯიში, ციუხტენ! ფერშტეინ?

კამერგერი:


კი, კი! წინაპრებიც ასე იყვნენ.

გრძნობების მინისტრი: 


როგორ, მამამისსაც კუდი აქვს?

კამერგერი:


აბა მამას აქვს კუდი თუ აქვს!

გრძნობების მინისტრი: 


ესე იგი თქვენი მეფე კუდიანია?

კამერგერი:


არა, არა მეფეს კუდი არ აქვს, მამამისს აქვს კუდი.

გრძნობების მინისტრი: 


გამოდის მეფე მისი მამა არ არის?

კამერგერი:


ჰაჰაჰააა... (გუვერნიორს) გაიგე რას ამბობს, მეფე მისი მამააო?

ძიძა:


ჰაჰაჰააა... ვატერ.  მამაო!

გრძნობების მინისტრი: 


გასაგებია! (გვერდზე) სიმართლე მაინც წამოვაყრანტალებინე! (კამერგერს)  
და აბა მაშ, მამა ვინ არის? 

კამერგერი:


მელა, სხვა ვინ იქნება!

ძიძა:


ფაჩს! ბეიმ ფატერ ფაჩს ფაჩს!

გრძნობების მინისტრი:


მელა ვინ არის? 

კამერგერი: (იცინის)


ჰაჰაჰააა.... მელა არ იცის ვინ არის! 

ძიძა: (იცინის)


ჰაჰაჰააა.. მელა, ვას ისტ მელა! მელა კოცნის ღორი!  კუს დას შვეიენ. 
გრძნობების მინისტრი:


ვინ კოცნის ღორს?

ძიძა: (იცინის)


ჰაჰაჰააა.. მელას ქინდერ, კლაინე პრინსეს კოცნა.  

კამერგერი:


ღორს კი არა, მეღორეს, მეღორეს კოცნის! 

გრძნობების მინისტრი:


ეს რა მაგარი რამე წამოვაყრანტალებინე! (ყვირის) მერო! ღვინო! 


(თავი უვარდება და იძინებს)

ძიძა:


ბიურგერმაისტერ, ვაინ! 

კამერგერი:


ვაინ!

ძიძა:


შლაფპლაც, ძინავს! მე არ ძინავს!  (თავი უვარდება და იძინებს)

კამერგერი: 


ორივე მივაძინე, აბა რა ეგონათ! მერო, ღვინო! (სვამს, თავი უვარდება და იძინებს) 

შ ე მ ო ი პ ა რ ე ბ ი ა ნ   ქ რ ი ს ტი ა ნ ი,   ჰ ე ნ რ ი ხ ი   და   პ რ ი ნ ც ე ს ა,   
მ ი ი პ ა რ ე ბ ი ა ნ,   ა მ   დ რ ო ს   შ ე მ ო დ ი ს   მ ე რ ი.

მერი:


აი ღვინო მოგართვით! ვა, ყველას სძინავს. (დაინახავს გაპარულებს) სდექ!  
სად მიიპარებით? (ყვირის) დაცვა! მიშველეთ!

კ ა მ ე რ გ ე რ ს   და   ძ ი ძ ა ს   ე ღ ვ ი ძ ე ბ ა   და   პ რ ი ნ ც ე ს ა ს   ი ჭ ე რ ე ნ  და 
მ ი ა თ რ ე ვ ე ნ,  შ ე მ ო დ ი ს   დ ა ც ვ ა,  ჰ ე ნ რ ი ხ ი  და   ქ რ ი ს ტ ი ა ნ ი   
გ ა რ ბ ი ა ნ
კამერგერი:


გაიქცნენ! (დახედავს მძინარე მინისტრს) ამას ისევ სძინავს. იძინე, იძინე, 
ძალა 
მოიკრიბე, დაგჭირდება!

პირველი მოქმედების დასასრული
მეორე მოქმედება
მ ე ფ ი ს   მ ი ს ა ღ ე ბ ი
მზარეული, მკერავი, ფეხსაცმლის მწმენდავი და კამერდინერი. 

ი ს მ ი ს   კ ა კ უ ნ ი
ფეხსაცმლის მწმენდავი:


აკაკუნებენ, ბატონო მთავარო მზარეულო.

მაზრეული:


აკაკუნებენ, ბატონო მკერავო.

მკერავი:


აკაკუნებენ, ბატონო კამერდინერო!

კამერდინერი:


აკაკუნებენ? შემოუშვით!

მკერავი:


შემოუშვით
მზარეული:


შემოუშვით.

ფეხსაცმლის  მწმენდავი:


შემოდით! 

შ ე მ ო დ ი ს   გ ა დ ა ც მ უ ლ ი   ჰ ე ნ რ ი ხ ი   და  ქ რ ი ს ტ ი ა ნ ი
ჰენრიხი და ქრისტიანი:


მოგესალმებით, ბატონო კამერდინერო! (სიჩუმე)


მოგესალმებით, ბატონო მკერავო (სიჩუმე)


მოგესალმებით ბატონო მზარეული (სიჩუმე)


მოგესალმებით ბატონო ფეხსაცმლის მწმენდავო!

ფეხსაცმლის  მწმენდავი:


მოგესალმებით ბატონებო!

ჰენრიხი და ქრისტიანი:


მადლობა ღმერთს, გვიპასუხე. ესენი ყრუ-მუნჯები არიან?

ფეხსაცმლის  მწმენდავი:


არა, სუბორდინაციას იცავენ. სასახლის ეტიკეტით ჯერ მე უნდა მომმართოთ, 
მე კი ზემოთ მოვახსენებ. ბრძანეთ, რა გნებავთ?

ჰენრიხი:


მართალია, მეფე ცოლს ირთავსო?

ფეხსაცმლის  მწმენდავი: 


მართალია, მეფე ცოლს ირთავსო?

მაზრეული:


მართალია, მეფე ცოლს ირთავსო?

მკერავი: 


მართალია, მეფე ცოლს ირთავსო?

კამერდინერი:


მართალია. მერე?

ფეხსაც,ლის  მწმენდავი:


მართალია, მერე?


ჰენრიხი: 


ჩვენ ყველაზე ცნობილი ფეიქრები ვართ,

ქრისტიანი:


დიზაინერები
ჰენრიხი:

 
ჰო, დიზაინერები. მოვედით  რათა თქვენს მეფეს...

ქრისტიანი:

 
რომელიც ცნობილია თავის უზადო გემოვნებით...

ჰენრიხი:


დიახ, შევთავაზოთ ჩვენ მიერ შეკერილი, უძვირფასესი ქსოვილების 
სამოსი. 

ფეხსაცმლის  მწმენდავი:


გასაგებია. ბატონო მთავარო მზარეულო, ცნობილი დიზაინერები, ჩვენ 
ხელმწიფეს, სამოსს სთავაზობენ. 

მზარეული:


გასაგებია. ბატონო მთავარო მზარეულო, ცნობილი დიზაინერები, ჩვენ 
ხელმწიფეს, სამოსს სთავაზობენ. 

მკერავი:


გასაგებია. ბატონო მთავარო მზარეულო, ცნობილი დიზაინერები, ჩვენ 
ხელმწიფეს, სამოსს სთავაზობენ. 

კამერდინერი:


მე მას თქვენს შესახებ ახლავე  მოვახსენებ. ოღონდ წინასწარ უნდა 
გაგაფრთხილოთ, თუ თქვენ ეჭვი გეპარებათ იმაში, რომ ჩვენი 
ხელისუფლება ყველაზე კარგია, მაშინ 
(ქრისტიანს ყურში 
უჩურჩულებს)

ქრისტიანი:


შეუძლებელია! (უჩურჩულებს ჰენრიხს)

ჰენრიხი:


კი მაგრამ იმას...  რატომ?

კამერდინერი:


რატომ და თქვენგან, კრიტიკულად მოაზროვნე თაობა რომ არ 
გამრავლდეს. 

ქრისტიანი:


აააა, გასაგებია!

კამერდინერი:


ერთი საათია ვურეკავ და ვერ გავაღვიძე!

ქრისტიანი:


მეფეს ასე ღრმად სძინავს?

კამერდინერი:


უკვე დიდი ხანია ასე სძინავს, მას შემდეგ რაც მეზობელმა ქვეყანამ 
ტერიტორიები წაგვართვა, საზრუნავი აღარ დარჩა, სულ ასე სძინავს და 
სიზმარში  ტერიტორიების დაბრუნებას ხედავს. 

შ ე მ ო დ ი ს   პ ი რ ვ ე ლ ი   მ ი ნ ი ს ტ რ ი
პირველი მინისტრი

სალამი მდაბიონო!

ყველა ერთად:


სალამი ბატონო პირველო მინისტრო!

პირველი მინისტრი:


აბა როგორ არის საქმე? 

კამერდინერი:


გადასარევად, ბატონო პირველო მინისტრო!

პირველი მინისტრი:


კამერდინერო, სიმართლე მითხარი, ხომ იცით, მე სიმართლე მიყვარს,
როგორი მწარეც არ უნდა იყოს,  პირდაპირ მითხარი, არ დამზოგო,  არაფერი 
დამიმალო!

კამერდინერი:


ყველაფერი გადასარევად არის!

პირველი მინისტრი:


ხელმწიფეს სძინავს? პირდაპირ მითხარი, არ დამიმალო!

კამერდინერი:


სძინავს, პირველო მინისტრო!

პირველი მინისტრი:


მკერავო, შენთან როგორ არის საქმე, პირდაპირ მითხარი სიმართლე!

მკერავი:


საბოლოო გვირსტიღა დაგვრჩა დასადები.

პირველი მინისტრი:


აბა მაჩვენე, ხომ იცი, ბოლო გვირისტი ჩაცმის წინ უნდა დაედოს, თორემ 
უკვე 
მოძველებული, მოდიდან გასული იქნება და მეფე არ ჩაიცვამს! 


ნემსი ოქროსია?

მკერავი:


გახლავთ!

პირველი მინისტრი:


კარგია, სიმართლე უნდა ილაპარაკოთ, მხოლოდ სიმართლე! მზარეულო, 
ათქვიფე ნაღები მეფის შოკოლადისთვის? პირდაპირ მითხარი, მიკიბულ-
მოკიბულის გარეშე!

მზარეული:


დიახ, პირველო მინისტრო.

პირველი მინისტრი:


მაჩვენე... მოიცადე, ესენი ვინ არიან?  კამერდინერო, სიმართლე თქვი, 
გაბედეულად, არ დამზოგო!

კამერდინერი:


ესენი დიზაინერები არიან, თქვენო აღმატებულებავ.

პირველი მინისტრი:


კარგია, მეფეს დღეს საცოლე უნდა ესტუმროს და ახალი სამოსი სჭირდება. 
ჰო, მზად არის პრინცესასთვის საუზმე, მიპასუხე, თამამდ!

მზარეული:


დიახ, ღვეზელი მზად გახლავთ.

პირველი მინისტრი:


აბა მაჩვენე. მანამდე მე ვნახავ.  მეფემ ხომ არ გაიღვიძა.

გ ა დ ი ს
მზარეული:


აი ღვეზელი, სამი დღეა პრინცესა ჰენრიეტას არაფერი უჭამია.

ჰენრიხი:


ოჰ რა ღვეზელია, რა სურნელი აქვს, უგემრიელესი იქნება (ჩუმად წერს 
წერილს)

მზარეული:


თქვენ ასე ერკვევით? მიირთვით ერთი ცალი.

ჰენრიხი:


როგორ გავბედავ!

მზარეული:


მიირთვით, ძალიან გთხოვთ, არ მაწყენინოთ.

ჰენრიხი: (იღებს და ჩუმად დებს ღვეზელში წერილს)


ო, რა საოცრებაა!

პირველი მინისტრი:


ყურადღება, მეფე იღვიძებს! იშმუშნება! იფხანს... წარბებს! წამოჯდა, 
ფანფარები! 

ი ს მ ი ს   ფ ა ნ ფ ა რ ე ბ ი
მეფე: (ხმა კულისებიდან)


ვინ გამაღვიძა? რა კარგ სიზმარს ვხედავდი!

ჰენრიხი:


სად არის მეფე?

პირველი მინისტრი:


ვერ დაინახავ, იმდენად კეთილშობილია, იმდენად ნაზი და მგრძნობიარე 
კანი 
აქვს, რომ ზემოთ წევს, ორასორმოცდაათ ლეიბზე.

მეფე: (ხმა კულისებიდან)


რატომ გამაღვიძეთ? სად არის ჩემი ხანჯალი, რამდენჯერ უნდა გითხრათ, 
რომ ხანჯალი ყოველთვის მედოს ბალიშის ქვეშ!

კამერდინერი:


დღეს თქვენი საცოლე მობრძანდება!

მეფე: (ხმა კულისებიდან)


ჯანდაბას შენი თავი! რომელი საათია?

კამერდინერი:


თერთმეტის ნახევარი, თქვენო უდიდებულესობავ! 

მეფე: (ხმა კულისებიდან)


რაო? მერე აქამდე რატომ არ გამაღვიძე? რა უბედურებაა, ააა, ვიპოვე... აი 
შენ!

(კამერდინერის ფეხებთან დაესობა ხანჯალი)

მეფე: (ხმა კულისებიდან)


მოგხვდა?

კამერდინერი:


ამცდა თქვენო უდიდებულესობავ.

მეფე: (ხმა კულისებიდან)


არც დაიჭერი?

კამერდინერი:


არა თქვენო უდიდებულესობავ.

მეფე: (ხმა კულისებიდან)


იქნებ მოგკალი?

კამერდინერი:


არა თქვენო უდიდებულესობავ, ცოცხალი ვარ.

მეფე: (ხმა კულისებიდან)


რა მჭირს, სულ დავკარგე მიზანი! გაიწიეთ, უნდა ჩამოვხტე!

პირველი მინისტრი:


მოემზადეთ, მეფე წამოდგა, მან გახსნა ქოლგა, ეშვება!

ზ ე მ ო დ ა ნ   მ ე ფ ე   პ ა რ ა შ უ ტ ი ვ ი თ    ე შ ვ ე ბ ა
ქ ო ლ გ ი თ
მეფე:  (კამერდინერს)


რას გავხარ, მომაწოდე ხანჯალი! შენ იმის ღირსიც არ ხარ, რომ ჩემი 
კეთილშობილი ხელით მოკვდე! (ართმევს ხანჯალს) გუშინ მოგეცი ერთი 
გროში?

კამერდინერი:


დიახ, თქვენო უდიდებულესობავ.

მეფე:


ჰოდა ახლავე დამიბრუნე უკან, (ართმევს) მე შენით უკმაყოფილო. ძალიან 
უკმაყოფილო ვარ. ისეთ სასიამოვნო სიზმარს ვხედავდი, პრინცესას იმას...
აი იმას... პრინცესას ვეხუტებოდი, გამაღვიძეს და ეს არ შემრჩა! ახლოს 
მოდი, 
რატომ გამაღვიძე, რატომ, რატომ, რატოოოოომ?

კამერდინერი:


ახალი სამოსი რომ მოირგოთ, თქვენო უდიდებულესობავ!

მეფე:


ბრიყვო! მე ახლა, ახალი გაღვიძებული,  ჩაცმის ხასიათზე ვიქნები? 


არაფერსაც არ ჩავიცვამ, სანამ არ გამამხიარულებთ, დაუძახე მასხარას!

კამერდინერი:


მასხარა მეფესთან!

შ ე მ ო დ ი ს   მ ა ს ხ ა რ ა
მეფე:


გამარჯობა, მასხარა!

მასხარა:


გაგიმარჯოს, მეფე!

მეფე:


სასწრაფოდ გამამხიარულე თორემ, ისეთი განრისხებული ვარ,   ვერ ვიცვამ.
მასხარა:


ახლავე. ერთ უაღრესად თავშესაქცევ  ისრტორიას მოგითხრობთ. ერთი 
ვაჭარი...

მეფე:


გვარი.

მასხარა:


ვისი გვარი, მეფეო?

მეფე:


იმ ვაჭრის.

მასხარა:


პეტერსენი. ჰოდა ვაჭარმა გვარად პეტერსენმა, დუქნიდან გამოსვლისას 
ფეხი 
წამოჰკრა, წაიქცა და ცხვირი პირდაპირ ქვაფენილს დააღხლიშა.

მეფე:


ჰაჰაჰა!

მასხარა:


ამ დროს ქუჩაში მღებავი მოდიოდა, რომელმაც წაქცეულ პეტერსენს ფეხი 
წამოჰკრა და გვერდით მიმავალ დედაბერს, საღებავი შეასხა.

მეფე:


მართლა, ჰაჰაჰა!

მასხარა:


დედაბერი დაფრთხა და ძაღლს დააბიჯა კუდზე!

მეფე:


კუდზე?

მასხარა:


კუდზე.

მეფე:


 ვაჰაჰაჰაააა.... ვაჰაჰაჰაააა.... კუდზეო...

მასხარა:


ძაღლი წამოხტა და მსუქან კაცს ეცა...

მეფე:


მსუქან კაცს... ვაჰაჰაჰაჰააა... 

მასხარა:


მსუქანი კაცი....

მეფე:


ვაჰაჰაჰაჰაააა........ კარგი, კარგი გეყოფა, ახლა გავსხკდები, საკმარისია, 
გავმხიარულდი.  დავიწყოთ ჩაცმა.  წაიღეთ ჩემი ღამის გვირგვინი და 
მომართვით  დღისა! მიხმეთ პირველ მინისტრს!

კამერდინერი:


მისი აღმატებულება პირველი მინისტრი, მის უდიდებულესობასთან!

პ ი რ ვ ე ლ ი   მ ი ნ ი ს ტ რ ი   ე ა ხ ლ ე ბ ა
მეფე:


გამარჯობა ჩემო პირველო მინისტრო!

პირველი მინისტრი:


გაგიმარჯოთ, თქვენო უდიდებულესობავ!

მეფე:


აბა მომახსენე რა ხდება სამეფოში.

პირველი მინისტრი:


სიმართლე გითხრათ, თქვენო უდიდებულესობავ?

მეფე:


მხოლოდ სიმართლე!

პირველი მინისტრი:


თქვენო უდიდებულესობავ, იცით რომ მე არაფერს და არავის არ ვერიდები და 
ყველას პირში მივახლი ხოლმე სათქმელს, როგორი მწარეც არ უნდა იყოს!

მეფე:


ვიცი, ამიტომ მე შენგან, არაფერი მწყინს!

პირველი მინისტრი:


თქვენო უდიდებულესობავ, ახლა გიყურებდით როგორ გაიღვიძეთ, როგორ 
იცინოდით, ნება მიბოძეთ გაგიბედოთ და პირდაპირ გითხრათ!
 

მეფე:


გისმენ, თქვი!

პირველი მინისტრი:


თქვენო უდიდებულესობავ, ახლა პირში გეტყვით სიმართლეს, თუნდაც 
თქვენი რისხვა დავიმსახურო.

მეფე:


სიმართლე მითხარი, არ დამზოგო.

პირველი მინისტრი:


თქვენ ხართ.... თქვენ ხართ... არა, ვერ გეტყვით.

მეფე: 


მითხარი. სიმართლე და მხოლოდ სიმართლე, თუნდაც ყველაზე მძიმე 
მოსასმენი. 

პირველი მინისტრი:


კარგი. გეტყვით მეფეო.  თქვენ ხართ.... თუ თქვენ  უდიდესი პიროვნება! 

მეფე:


ამის აღნიშვნა რა საჭიროა...

პირველი მინისტრი:


რა ვქნა თქვენო უდიდებულესობავ, თავს ვერ  ვიკავებ, თქვენ ხართ 
მსოფლიო მნიშვნელობის მნათობი, სიკეთის შუქურა! 

მეფე:


ოხ, როგორი პირდაპირი ხარ!

პირველი მინისტრი:


თქვენო უდიდებულესობავ, როგორც ყოველთვის, ახლაც გენიალური აზრი 
მოგივიდათ, როცა პრინცესას წარმოშობის გარკვევა დაავალეთ, ეს 
საოცარი იდეაა! ოხ მეფეო, ოხ რა მაგარი ხართ!

მეფე:


მომიახლოვდი სიმართლის მთქმელო ადამიანო, ერთი მაგრად უნდა 
გაკოცო! ამის შემდგომაც გთხოვ ყოველთვის სიმართლე მითხრა, 
მხოლოდ და 
მხოლოდ სიმართლე! მე სხვა მეფეებისგან განსხვავებით, 
სიმართლეს თვალს 
ვუსწორებ! მომავალშიც არაფერი დამიმალო.  ახლა კი უხმეთ კარის 
მეცნიერს, სანამ ჩავიცვამ და შოკოლადს დავლევ, მან ილაპარაკოს!

პირველი მინისტრი:


მსახურნო! მეფე იმოსება!

მე ფ ე   შ ე დ ი ს   შ ი რ მ ი ს   უ კ ა ნ,   მ ო დ ი ს   მ კ ე რ ა ვ ი,   მ ზ ა რ ე უ ლ ი  
შ ო კ ო ლ ა დ ი თ  და მ ე ც ნ ი ე რ ი
მეფე:


ფრეილინებიც მოვიდნენ! 

პირველი მინისტრი:


გოგოებო!

1 - ფრეილინა

კუ კუ!

მეფე:


კუ კუ! როგორ გეძინა?

1- ფრეილინა:


გადასარევად თქვენო უდიდებულესობავ!

მეფე:


რა დაგესიზმრა?

1 - ფრეილინა:


თქვენ, თქვენო უდიდებულესობავ!

მეფე:


ოჰ, შე ეშმაკუნა! მერე, რას ვაკეთებდით?

1- ფრეილინა:  


ხმამაღლა ვერ ვიტყვი, თქვენო უდიდებულესობავ!

მეფე:


მიჩურჩულე (1 ფრეილინა ეჩურჩულება) ჰაჰაჰაჰააა.... ყოჩაღ შე ცუღლუტო!

1- ფრეილინა:


ვემსახურები ჩემ ხელმწიფეს!

მეფე:


ყოჩაღ! (მეორე ფრეილინას) შენ რა დაგესიზმრა?

2- ფრეილინა

თქვენ, თქვენო უდიდებულესობავ!

მეფე:


ოჰ, შე ეშმაკუნა! მერე?

2 - ფრეილინა

ხმამაღლა ვერ ვიტყვი, თქვენო უდიდებულესობავ!

მეფე:


მიჩურჩულე (2 ფრეილინა ეჩურჩულება) ჰაჰაჰაჰააა.... ყოჩაღ შე ცუღლუტო!

2- ფრეილინა:


ვემსახურები ჩემ ხელმწიფეს!

მეფე:


კარგია, კარგია! პირველო ფრეილინა!

1- ფრეილინა:


გისმენთ თქვენო უდიდებულესობავ!

მეფე:


მომწონს შენი მუშაობა, მომწონს. რა ჩინით მსახურობ?

1- ფრეილინა:


პოლკოვნიკი, თქვენო უდიდებულესობავ!

მეფე:


უკვე რამდენი წელია, რაც ერთგულად მემსახურები?

1- ფრეილინა:


ოცდაათი წელი, თქვენო უდიდებულესობავ!

მეფე:


ოცდაათი, გენერლობა მიბოძებია! 

1- ფრეილინა:


ვემსახურები ჩემ ხელმწიფეს!

მეფე:


აბა, თავისუფლები ხართ, შორს არ წახვიდეთ.

ფ რ ე ი ლ ი ნ ე ბ ი  გ ა დ ი ა ნ
მეფე:


აბა მეცნიერო, მიდი დაიწყე!

მეცნიერი:


თქვენო უდუდებულესობავ, დამავალეთ რა, ჩვენი ძვირფასი სტუმრის 
წარმომავლობის შესწავლა, პირველ რიგში მოვიძიე ცნობები მისი 
საგვარეულო 
ღერბის შესახებ, ღერბი, თქვენო უდიდებულესობავ ეწოდება თაობებზე 
გადასაცემ სიმბოლურ გამოსახულებას, რომელიც....

მეფე:


ვიცი რაც არის ღერბი, მერე?

მეცნიერი:


უხსოვარ დროდან, ეს გამოსახულებები ასახული იყო იარაღზე, 
საჭურველზე, დროშებზე...

მეფე:


მოკლედ.

მეცნიერი:


ღერბები იქმნებოდა როგორც ნიშანი...

მეფე:


გეყოფა ნიშნებზე, მოკლედ!

მეცნიერი:


როგორც სხვებისგან გამოსარჩევი ნიშანი, რომელსაც ბრძოლის ველზეც 
კი 
გამოარჩევდნენ.

შ ი რ მ ი დ ა ნ   გ ა მ ო დ ი ს   ჩ ა ც მ უ ლ ი   მ ე ფ ე
მეფე:


ახლა კიდევ ბევრს იყბედებ?

მეცნიერი:


ღერბები თქვენო უდიდებულესობავ...

მეფე:


საქმეზე გადადი.

მეცნიერი:


ჯერ კიდევ ჯვაროსნული ლაშქრობის დროს...

მეფე:


ჩემი ხელით მიგახრჩობ!

მეცნიერი:


რაკი ასეა, მე ვიწყებ ბლაზონირებას!

მეფე:


რაო, რაო, რას იწყებ?

მეცნიერი:


ბლაზონირებას.

მეფე:


ბლა... ბლა.... ვის უბედავ, გიკრძალავ მაგ საზიზღრობას!

მეცნიერი:


ბლაზონირება სულაც არ არის საზიზღრობა, ბლაზონირება ნიშნავს, 
ღერბის აღწერას. 

მეფე:


ჰოო? მაშინ კარგი. 

მეცნიერი:


მე ახლა ავაბლაზონირებ პრინცესას ღერბს. ღერბი წარმოადგენს 
ბაჯაღლო 
ოქროსგან დამზადებულ ფარს, რომელზეც მიმოფანტულია წითელი ფერის გულები, ხოლო ცენტრში გამოსახულია სამი 
გვირგვინოსანი  მწყერი, 
ღერბი შემოსაზღვრულია ლეოპარდებით და..

მეფე:


რითია შემოსაზღვრული?

მეცნიერი:


ლეოპარდებით თქვენო უდიდებულესობავ.

მეფე:


ეს სულაც არ მომწონს.  კარგი, მოყევი პრინცესას  წარმომავლობაზე, 
ოღონდ მოკლედ.

მეცნიერი:


დიახ. როდესაც ადამმა  და ევამ ...

მეფე:


რაო, პრინცესა ებრაელია?

მეცნიერი:


არა, თქვენო უდიდებულესობავ.

მეფე:


აბა, ადმი რომ ებრაელი იყო?

მეცნიერი:


ეს მეცნიერულად არავის დაუმტკიცებია, თქვენო უდიდებულესობავ.

მეფე:


ჩემთვის უდიდესი მნიშვნელობა აქვს, მისი სისხლის სისუფთავეს, ახლა 
ეს 
მოდაშია. მე კი მოდას მივდევ. ასე არ არის გოგოებო?
ფრეილინები:


ასეა, თქვენო უდიდებულესობავ.

მეფე:


ჯერ მარტო ჩემი შარვალი ნახეთ რა მაგარია!

მეცნიერი:


მაგარია თქვენო უდიდებულესობავ, თქვენ ყოველთვის თანამედროვე და 
პროგრესული იდეების გამტარებელი იყავით! 

მეფე:


განაგრძე.

მეცნიერი:


როგორსაც ფარაონი ისამეტიხი...

მეფე:


მოკლედ მეთქი!

მეცნიერი:


კარგით, მაშინ გადავალ პირდაპირ პრინცესას წინაპრებზე. მისი გვარი 
მოდის დინასტიის დამაარსებლი მეფე, გეორგ პირველისგან, რომელსაც 
ჩადენილი გმირობებისთვის ხალხმა - დიადი შეარქვა. მისი მემკვიდრე იყო 
გეორგ მეორე, რომელსაც ხალხმა შეარქვა - ჩვეულებრივი, შემდეგი იყო... 

მეფე:


მოკლედ, შენ მარტო სახელები ჩამოთვალე და რატომ დაარქვეს, მე 
თვითონ მივხვდები.

მეცნიერი:


შემდეგი იყო: ვილჰელმ-მხიარული, ჰენრიხ-მოკლე, გეორგ მესამე-
მიშვებული, 
გეორგ მეოთხე-საყვარელი, ჰენრიხ მეოთხე-ეშმაკამა 
დალახვროს...

მეფე:


ეშმაკმა დალახვროს, რისთვის შეარქვეს?

მეცნიერი:


გმირობისთვის, თქვენო უდიდებულესობავ. შემდეგ მოდიან: ფილიპ-
მხიარული, გეორგ მეექვსე-უარყოფითი, გეორგ მეშვიდე-ფეხშველი, გეორგ 
მერვე -სუსტი, გეორგ მეცხრე-უხეში, გეორგ მეათე-წვრილფეხება, გეორგ 
მეტერთმეტე-გულადი, გეორგ მეთორმეტე-ანტიპათიური, გეორგ მეცამეტე-
თავხედი, გეორგ მეთოთხმეტე-საინტერესო და ბოლოს დღევანდელი 
ხელმწიფე, გეორგ მეთხუთმეტე, პრინცესას მამა, რომელსაც 
გმირობისთვის შეარქვეს-წვერებიანი. 

მეფე:


წინაპართა ძალიან მდიდარი შემადგენლობა ჰყოლია.

მეცნიერი:


დიახ, თქვენო უდიდებულესობავ, ამას გარდა დედის მხრიდან ჰყავდა...

მეფე:


საკმარისია, თავისუფალი ხარ.

მეცნიერი:


მესმის, თქვენო უდიდებულესობავ. (გადის)

მეფე:


სად არის კარის პოეტი?

პირველი მინისტრი:


კარის პოეტი მეფესთან!

შ ე მ ო დ ი ს   პ ო ე ტ ი
პოეტი:


აქ გახლავართ, თქვენო უდიდებულესობავ!

მეფე:


დამიწერე მისასალმებელი სიტყვა?

პოეტი:


დიახ, თქვენო უდიდებულესობავ!

მეფე:


ლექსიც?

პოეტი:


ჯერ მხოლოდ რითმები მოვძებნე, თქვენო უდიდებულესობავ!

მეფე:


და პრინცესას, მარტო რითმები წავუკითხო?

პოეტი:


თქვენო უდიდებულესობავ, ჩემმა მუზამ სულ ახლახანს დაამთავრა ლექსი, 
თქვენ განშორებაზე, მარჯვენა ფლანგის ფრეილინასთან! 

მეფე:


რატომღაც შენი მუზა, მოვლენებს ყოველთვის ჩამორჩება. მარტო 
თხოვნებშია 
მაგარი, ხან სახლს მთხოვს, ხან ფულს, ხან ძროხას...  აბა მითხარი, პოეტს 
რაში სჭირდება ძროხა? 

პოეტი:


სამაგიეროდ როგორი ერთგული ვარ?

მეფე:


მე ლექსი მინდა და არა ერთგულება!

პოეტი:


სიტყვა მაქვს მზად, თქვენო უდიდებულესობავ.

მეფე:


ჯანდაბს, აბა წამიკითხე.

პოეტი:


თქვენო უდიდებულესობავ, ეს სიტყვა კი არ არის, დიალოგია, თქვენ 
ეუბნებით და პრინცესა გპასუხობთ. დასაზეპირებლად პასუხები 
პრინცესას, 
უკვე გადაეგზავნა.

მეფე:


წამიკითხე.

პოეტი:


თქვენი უდიდებულესობა ამბობს: ,,ჩემო პრინცესა, რა ბედნერი ვარ, რომ 
ჩემი ტახტი მზესავით გაანათე" 

ამაზე პრინცესა გპასუხობთ: ,,მზესავით თქვენ თვითონ ანათებთ, ჩემო 
ხელმწიფევ, თქვენი გმირობების ელვარებამ, ჩემ თვალში, ყველა დაჩრდილა". 

თქვენ ეუბნებით: ,,ბედნიერი ვარ, რომ 
ღირსეულად დამაფასეთ". 

ამაზე პრინცესა გეუბნებათ: ,,თქვენი ღირსება, ჩვენი მომავალი ბედნიერების 
საწინდარია".

 თქვენ ეუბნებით: ,,თქვენ ისე ზუსტად გამიგეთ, რომ უნდა ვაღიარო, თქვენ 
ისეთივე ჭკვიანი ხართ, 
როგორც ლამაზი". 

ამის შემდეგ პრინცესა გეუბნებათ: ,,უსაზღვროდ ბედნიერი ვარ, რომ მოვეწონე 
თქვენს უდიდებულესობას".

 ამაზე თქვენ 
ეუბნებით: ,,ვგრძნობ, რომ ერთმანეთი შეგვიყვარდება, ნება 
მომეცით გეამბოროთ".

მეფე:


მომწონს, ხომ იცი!

პოეტი:


პრინცესა გპასუხობთ:  ,,ძალიან ვღელავ ჩემო ხელმწიფე...."  

ამ დროს ისმის ზარბაზნების ქუხილი და პრინცესას კოცნით, თქვენო 
უდიდებულესობავ.

მეფე:


ტუჩებში?

პოეტი:


ზუსტად, თქვენო უდიდებულესობავ!

მეფე:


უჰ, კარგია, მომწონს! თავისუფალი ხარ. (მინისტრს) ვინმეს უნდა კიდევ 
ჩემი 
ნახვა?

პირველი მინისტრი:


პირდაპირ გეტყვით, დიზაინერებს უნდათ თქვენთან შეხვედრა.

მეფე:


მერე, რას უცდიან?

პირველი მინისტრი:


დოზაინერები, მეფესთან!

შ ე მ ო დ ი ს   ჰ ე ნ რ ი ხ ი   და  ქ რ ი ს ტ ი ა ნ ი
ჰენრიხი და ქრისტიანი:


დღეგრძელობა  ხელმწიფეს!

მეფე:


აბა, რას მეტყვით?

ქრისტიანი:


საწყალი ხელმწიფე.

მეფე:


რატომ ვარ საწყალი?

ქრისტიანი:


ასეთი დიადი პიროვნება, როგორ არის ჩაცმული.

მეფე:


როგორ?

ჰენრიხი:


როგორ და როგორც არ ეკადრება თქვენს სიდიადეს.

ქრისტიანი:


მეზობელ მეფესაც ასე აცვია.

ჰენრიხი:


ოჰ, მეფეო, არ გეკადრებათ, არა.

მეფე:


რას მიედ-მოედებით, აბა შემხედეთ, სუფთა აბრეშუმია ხელით მოქსოვილი 
გიპიურით, ქვემოდან ალანსონის მაქმანი აქვს და მეორე მხრიდან 
ვალენსიენი! 
ასეთი რამე გინახავთ?

ჰენრიხი:


მინახავსო? 

ქრისტიანი:


ყველას ასე არ აცვია?

მეფე:


ესენი გადამრევენ, აბა ეს რა არის?

ჰენრიხი:


შარვალი.

მეფე:


შარვალია, მაგრამ რა მატერიაა?

ქრისტიანი:


უბრალო გრა-დე-ნალია.

მეფე:


მერე, გრადენალი ცუდია? კამზოლს შეხედეთ, სუფთა გრა-დე-ტურია! 
სახელოები - პრო-გრენია. საყელო- პუ-დე-სუა, მოსასხამი- ტურკუ-აზ.

ჰენრიხი:


ვიცით, ვიცით.

მეფე:


წინდები ნახეთ, დრა-დე-სუა! 

ქრისტიანი: 


ეგაც ნანახი გვაქვს.

მეფე:


მოდი ერთი ხელი მოჰკიდე!

ჰენრიხი:


ვიცი, ვიცი. პირველად არ ვხედავ.

ქრისტიანი:


თქვენო უდიდებულესობავ, ეს ხომ ყველა სულელს უნახავს.

ჰენრიხი:


ჩვენ ისეთის  შეკერვა შეგვიძლია, მარტო ჭკვიანი რომ დაინახავს. 

მეფე:


უჰ, ყველა ასე ლაპარაკობს. 

ქრისტიანი:


ჩვენი ქსოვილი ყველასგან გამორჩეულია.

მეფე:


მაინც რითი?

ჰენრიხი:


ყველა ვერ ხედავს.

მეფე:


ეგ როგორ?

ქრისტიანი:


ხედავს მხოლოდ ის, ვინც ღირსეულია, ვისაც გონება უჭრის. 

ჰენრიხი:


ჰო, მხოლოდ ჭკვიანი ხედავს, თანამდებობისთვის შეუფერებლები, ვერ 
ხედავენ.

მეფე:


აჰა, ესეიგი თუ პირველმა მინისტრმა ვერ დაინახა, გამოდის 
თანამდებობაზე არ უნდა იყოს?

ქრისტიანი:


დიახ, აბა ბრიყვს რა უნდა თანამდებობაზე?

ჰენრიხი:


აი, ასეთი სასწაული თვისება აქვს ჩვენს ქსოვილს.

მეფე:


გესმის პირველო მნისტრო?

პირველი მინისტრი:


თქვენო უდიდებულესობავ, მე სასწაულების არ მჯერა.

მეფე:


ციხეში ამოგალპობ, რა უნდა ისეთ კაცს ტახტის სიახლოვეს, რომელსაც 
სასწაულების არ სჯერა! ხელისუფლებაში, მატერიალისტი არა მჭირდება.

პირველი მინისტრი:


თქვენო უდიდებულესობავ, ბოლომდე მომისმინეთ: ,,მე სასწაულების არ 
მჯერა, ფიქრობს სულელი". სულელებს არ სჯერათ, თორემ ჩვენ მხოლოდ 
სასწაულების იმედზე ვართ.

მეფე:


ასეთი ქსოვილი ძალიან გამომადგება, ყოველთვის მეცოდინება, ვინ მყავს 
თანამდებობაზე უღირსი.

ქრისტიანი:


რათქმაუნდა, თქვენო უდიდებულესობავ.

მეფე:


უცბად გავიგებ ვინ არის ჭკვიანი და ვინ ბრიყვი.

ქრისტიანი:


ერთ წამში, თქვენო უდიდებულესობავ.

მეფე:


აბრეშუმია?

ქრისტიანი:


სუფთა.

მეფე:


კარგი, პრინცესასთან შეხვედრის შემდეგ თქვენთვის მოვიცლი.

ი ს მ ი ს   ფ ა ნ ფ ა რ ე ბ ი ს   ხ მ ა
მეფე:


ეს რა ხმაა?

პირველი მინისტრი:


ფაქიზ გრძნობათა მინისტრი დაბრუნდა, თქვენო უდიდებულესობავ!

მეფე:


სასწრაფოდ დაუძახეთ! 

შ ე მ ო დ ი ს   ფ ა ქ ი ზ   გ რ ძ ნ ო ბ ა თ ა   მ ი ნ ი ს ტ რ ი
გრძნობების მინისტრი:


დღეგრძელი იყოს ჩვენი ხელმწიფე!

მეფე:


გაგიმარჯოს, აბა ჩქარა გამახარე!
გრძნობების მინისტრი:


ვაი რომ ვერაფრით გაგახარებთ, თქვენო უდიდებულესობავ.

მეფე:


რაო?

გრძნობების მინისტრი:


პრინცესამ ვერ იგრძნო ცერცვის მარცვალი, ოცდაცხრა ლეიბის ქვეშ!

მეფე:


რაო, რაო?

გრძნობების მინისტრი:


ამას გარდა, აქეთ რომ მოვდიოდით, მთელი გზა მშვიდად ეძინა, ერთ 
ლეიბზე.

მეფე:


ერთ ლეიბზეო? როგორ, მდაბიო უნდა შემომაპარონ? არავითარი 
ქორწილი, მე 
უარს ვაცხადებ! რა საზიზღრობაა, მომიახლოვდი, უნდა დაგკლა!

გრძნობების მინისტრი:


მე რა შუაში ვარ, თქვენო უდიდებულესობავ! 

(გარბის, მეფე მისდევს)

მეფე:


მოდი აქ, ახლა გაჩვენებ, შენ რა შუაში ხარ, მოიცადე!

გრძნობების მინისტრი:


მაპატიეთ, თქვენო უდიდებულესობავ!

მეფე:


მომწყდი თავიდან! ყველანი გაეთრიეთ! ყველას დაგხოცავთ, დაგკლავთ, 
დაგკოდავთ!

ყ ვ ე ლ ა   გ ა რ ბ ი ს   პ ი რ ვ ე ლ ი   მ ი ნ ი ს ტ რ ი   რ ჩ ე ბ ა
მეფე:


ეგ უჯიშო პრინცესა, ახლავე გააგდეთ აქედან!

პირველი მინისტრი:


თქვენო უდიდებულესობავ, პირდაპირ გეტყვით, რომ გავაგდოთ, მამამისს 
ეწყინება.

მეფე:


ეწყინოს, ამ ჩემ ფეხებს!

პირველი მინისტრი:


ომი დაიწყება, თქვენო უდიდებულესობავ.

მეფე:


დაიწყოს!

პირველი მინისტრი:


თქვენო უდიდებულესობავ, პირდაპირ გეტყვით, იქნებ ჯობდეს, ჯერ ნახოთ 
პრინცესა და ისე დაიწუნოთ, უფრო ფრთხილად, დიპლომატიურად, ვითომ 
ფიგურა არ მოგეწონათ.

მეფე:


კარგი, შევხვდები და მერე მოვაშორებ.

პირველი მინისტრი:


ოჰ, გენიოსი ხართ, თქვენო უდიდებულესობავ! (გადის)

მეფე:


საშინელებაა, ისევ გამიფუჭდა ხასიათი, მასხარა, სასწრაფოდ მასხარა 
მოვიდეს!

ფ ა რ დ ა
ს ა მ ე ფ ო  კ ა რ ი
ფაქიზი გრძნობების მინისტრი: (შემოდის კოჭლობით)


ოჰ! ბატონო კამერგერო, ბატონო კამერგერო!

კამერგერი:


რა მოგივიდათ, დაჭრილი ხართ?

ფაქიზი გრძნობების მინისტრი:


ოჰ! არა, დაჭრილი არა, მოკლული! შემოაბრძანე პატარძლის პორტშეზი.

კამერგერი:


და მაინც რა მოხდა, არ იტყვით?

ფაქიზი გრძნობების მინისტრი:


შემოიტანე და ნახავ.

კ ა მ ე რ გ ე რ ი  გა რ ბ ი ს   და  ბ რ უ ნ დ ე ბ ა   მ ს ა ხ უ რ ე ბ თ ა ნ  ე რ თ ა დ,  
 რ ო მ ლ ე ბ ს ა ც   მ ო ა ქ ვ თ   პ ო რ ტ შ ე ზ ი  პ რ ი ნ ც ე ს ი თ,   უ კ ა ნ   
მ ო ყ ვ ე ბ ა  ძ ი ძ ა.

კამერგერი:


დადგით და წადით. (პრინცესას) თქვენო უდიდებულესობავ მოემზადეთ, 
მეფეს უნდა მოვახსენო! (კამერგერს) შტეინ ჰერ, იჰ გეჰე ავეკ კიონიგ. 

ძიძა:


ვერშტანდიჰერვეის!

პრინცესა:


რა საშინელი ადგილია, არც ყვავილები, არც ფოთლები და არც ხეები, 
მარტო ქვები და აგურები. არ მომწონს აქ. ნეტა ჩემი ჰენრიხი სად არის?

პირველი მინისტრი: (შემოდის)


თქვენო უმაღლესობავ, ნება მიბოძეთ პირდაპირ გითხრათ სიმართლე, 
გულწრფელად, ალალად! მოხიბლული ვარ თქვენი სილამაზით!

პრინცესა:


რატომ არ მეუბნები, წვერზე მომქაჩეო?

პირველი მინისტრი:


რას ბრძანებთ, თქვენო უმაღლესობავ!

პრინცესა:


ვეღარ მომატყუებ, გიცანი! (ქაჩავს წვერზე)

პირველი მინისტრი:


რას აკეთებთ, თქვენო უდიდებულესობავ! მიშველეთ!

ძიძა: (მინისტრს)


ვას სინდ დიე უბერტრეტუნგენ! 

პირველი მინისტრი:


იხ ბინ ესტერ მინისტერ ავეკ კიონიგ!

ძიძა: (პრინცესას)


ვარუმ შლაგენ ესტერ მინისტერ?

პრინცესა:


ოჰ, ფეჰლერ!

პირველი მინისტრი:


ეს რა გადარეული ყოფილა, მეფეს მოვახსენებ და გააგდებს. თუმცა მე 
რატომ უნდა მოვახსენო? არ უყვარს ცუდი ამბები, თვითონ ნახოს. 
(პრინცესას) რა ცელქი ხართ და საყვარელი თექვენო უმაღლესობავ, 
ფრეილინებს ძალიან გაახარებთ! (ხმამაღლა) გოგოებო!

შ ე მ ო დ ი ა ნ  ფ რ ე ი ლ ი ნ ე ბ ი
პრინცესა:


რა კარგია! 

1- ფრეილინა:


პირველი ფრეილინა გამოცხადდა, თქვენო უმაღლესობავ!

2 -ფრეილინა:


მეორე ფრეილინა გამოცხადდა, თქვენო უმაღლესობავ!

პრინცესა:


ვერ გავიგე? 

1- ფრეილინა:


თქვენო უმაღლესობავ, ჩემი მორიგეობის მანძილზე არაფერი მომხდარა, 
ორი 
ფრეილინა აქ ვიმყოფებით, ერთი უბანშია, ერთი სამორიგეოდ, ორი 
თვალს ადევნებს საქორწინო მზადებას!

პრინცესა:


თქვენ რა, ჯარისკაცი ხართ?

1 -ფრეილინა:


არა, ჯარისკაცი არა, თქვენო უმაღლესობავ, მე გენერალი ვარ!

პრინცესა:


რა საშინელებაა!

პირველი მინისტრი: 


მოემზადეთ, ახლა მეფე მოვა, უნდა გითხრათ, პირის გაღება შეგიძლიათ 
მხოლოდ მაშინ, როცა უნდა დაიძახოთ ,,ვაშა" ან იმღეროთ ჰიმნი. გასაგებია?

ყ ვ ე ლ ა:


გასაგებია!

პირველი მინისტრი: 


თუ გასაგებია, რატომ აღებთ პირს თუ ,,ვაშას" დაძახების მაგივრად 
ამბობთ - გასაგებია?

ყ ვ ე ლ ა:


ვაშა!  

პირველი მინისტრი: 


თქვენ გაგიმართლათ, მეფეს, ნამდვილ მეფეს ასე ახლოს ნახავთ! ის ხომ 
განსაკუთრებულია, ის ხომ ბრძენია, ის ხომ სხვა ადამიანებს არ გავს და 
თქგვენგან სულ რაღაც ორ ნაბიჯში იქნება!

ყ ვ ე ლ ა:


ვაშა!  

პირველი მინისტრი: 


დაიმახსოვრეთ, როდესაც მეფე გიბრძანებთ: ,,თავისუფლად", მხოლოდ 
მაშინ 
გაჩუმდებით, მანამდე სულ ,,ვაშა" უნდა იყვიროთ, გასაგებია?

ყ ვ ე ლ ა:


ვაშა!  


პირველი მინისტრი: 


ყურადღება,  მოდის!


ყ ვ ე ლ ა:


ვაშა!  ვაშა....

მეფე:


თავისუფლად. აბა მაჩვენეთ სად არის ის უჯიშო? დროზე, არ მისაუზმია. 
(დაინახავს 
პრინცესას) გამარჯობა, პრინცესა!

პრინცესა:


ჰმ!

მეფე:


,,ჩემო პრინცესა, რა ბედნერი ვარ, რომ ჩემი ტახტი მზესავით გაანათე" 

პრინცესა:


მოკეტე, რა!

მეფე:


,,ბედნიერი ვარ, რომ ღირსეულად დამაფასეთ". 

პრინცესა:


ჰმ, დებილი!

მეფე:


,,ისე 
ზუსტად გამიგეთ,  უნდა ვაღიარო, რომ თქვენ ისეთივე ჭკვიანი ხართ, 
როგორც ლამაზი". 

პრინცესა:


ფუ, რა აუტანელი ხარ!

მეფე:



,,ვგრძნობ, რომ ერთმანეთი შეგვიყვარდება, ნება მომეცით გეამბოროთ". 
(უახლოვდება)

პრინცესა:


არ მომეკარო! 

1 ფრეილინა:


თქვენო უდიდებულესობავ, ნება მომეცით, ჭკუა ვასწავლო ამ თავხედს!


პირველი მინისტრი:


თქვენო უდიდებულესობავ, ექიმს დავუძახო?

მეფე:


არა, ექიმი არ მინდა, სასწრაფოდ დიზაინერებს მიხმე!

პირველი მინისტრი:


აქ არიან, თქვენო უდიდებულესობავ!

მეფე:


უბრძანეთ, სასწრაფოდ შემიკერონ საქორწინო სამოსი!


1 ფრეილინა:


თქვენო უდიებულესობავ, დისციპლინა რომ დაარღვია?

მეფე:


დაარღვია? ვერ გავიგე! ძალიან მომწონს, უნდა შევირთო! ფეხებზე მკიდია 
წარმომავლობა. ყველა კანონს შევცვლი, კონსტიტუციასაც შევცვლი და 
ცოლად შევირთავ! 
ფ ა რ დ ა
შ ე მ ო დ ი ს   მ ე ფ ე   და  პ ი რ ვ ე ლ ი   მ ი ნ ი ს ტ რ ი
პირველი მინისტრი:


აქეთ, თქვენო უდიდებულესობავ, დიზაინერები აქ მუშაობენ.

მეფე: (ავანსცენაზე)


შესანიშნავია, ახლა ვნახავ იმ ქსოვილს, ჭკვიანები რომ ხედავენ და 
უტვინოები და თანამდებობისთვის შეუფერებლები - ვერა. მოიცა, მე რომ 
ვერ 
დავინახო? 
არა,  მე დავინახავ, მე როგორ ვერ დავინახავ, მე ხომ 
უტვინო არა ვარ და თანაც მეფის ადგილისთვის ვარ ზედგამოჭრილი. 


(პაუზა) 

მაინც  არ ღირს გარისკვა, ჯობია ჯერ სხვამ ნახოს, აი პირველი მინისტრი, 
სიმართლის მთქმელი კაცია, თან ჩემზე სულელია, თუ იმან დაინახა, მე 
ხომ 
დავინახავ და დავინახავ. პირველო მნისტრო, მოდი აქ.

პირველი მინისტრი:


გისმენთ, თქვენო უდიდებულესობავ.

მეფე:


მინისტრო, ახლა გამახსენდა, ხაზინაში მეჩქარება, პრინცესასთვის 
ბეჭედი უნდა ავარჩიო, მანამდე შენ შედი და ის ნაჭერი ნახე.

პირველი მინისტრი:


პირდაპირობისთვის მაპატიეთ, თქვენო უდიდებულესობავ, მაგრამ...

მეფე:


არ გაპატიებ. მიდი ნახე. (მეფე გარბის)

პირველი მინისტრი:


შევალ და ვნახავ, მაგრამ რომ ვერ დავინახო, ხომ დავიღუპე...(ხმამღლა) 
ფაქიზი გრძნობების მინისტრო!

გრძნობების მინისტრი: (შემოდის)


აქ გახლავართ, ბატონო პირველო მინისტრო.

პირველი მინისტრი:


მომისმინე,  მე კანცილარიაში მეჩქარება, შენ წადი დიზაინერებთან და 
ნახე 
ერთი რა შეკერეს.
(განზე) თუ ეს შტერი დაინახავს იმ ნაჭერს, მე 
ხომ 
დავინახავ და დავინახავ!

გრძნობების მინისტრი: 


მე რომ ფრეილინებთან ვარ მისასვლელი?

პირველი მინისტრი:


მოასწრებ. მიდი,  მიდი ნახე! (გარბის)

გრძნობების მინისტრი: 


ახლა მე რომ... არა, არ გამოვა... (ხმამაღლა) პოეტო! წადი დიზაინერებთან 
და ნახე რა მოქსოვეს. (ჩუმად) თუ ეს დებილი დაინახავს, მე ხომ 
დავინახავ 
და დავინახავ. 

პოეტი:


არ მცალია თქვენო აღმატებულებავ, პრინცესას გამოთხოვებაზე მაქვს 
ლექსი 
დასამთავრებელი.

გრძნობების მინისტრი: 


ეგ უკვე გადაწყვეტილი საქმეა, პოეზია უკვე აღარავის აინტერესებს. მიდი, 
მიდი 
გააკეთე რაც გითხარი. (გარბის)

პოეტი:


რათქმაუნდა მე სულელი არ ვარ, მაგრამ... რომ ვერ დავინახო, მერე? ეე 
რაც 
იქნება, იქნება, ბოლობოლო ტყუილად ვიტყვი  დავინახე მეთქი. რა, 
პირველი ტყუილი იქნება ჩემი თუ რა!

ფ ა რ დ ა
ს ა მ კ ე რ ვ ა ლ ო
ქრისტიანი:


რას ჩამოგიშვია ცხვირი?

ჰენრიხი:


ვფიქრობ.

ქრისტიანი:


რაღას ფიქრობ...

კ ა რ ზ ე   კ ა კ უ ნ ი
ქრისტიანი:


მობრძანდით!

პოეტი:


მე კარის პოეტი ვარ, თქვენი ქსოვილი უნდა ვნახო და ლექსად აღვწერო!

ქრისტიანი:


კი ბატონო, ნახეთ. (ჰენრიხს) ჰენრიხ, როგორ ფიქრობ, ვარდები ფოთლებით 
ზემოთ აჯობებს, თუ ქვემოთ?

ჰენრიხი:


ქვემოთ ჯობია, ასე აბრეშუმი უფრო მრავალფეროვანი ჩანს. წარმოიდგინე, 
მეფე სუნთქავს და ფოთლები ირხევიან. 

პოეტი:


ბატონებო, მე ბევრი დრო არ მაქვს, მაჩვენეთ, გელოდებით!

ქრისტიანი:


რას ელოდებით, ბატონო პოეტო?

პოეტი:


ველოდები როდის მაჩვენებთ ნაჭერს. ასე რატომ მიყურებთ, რამე ისეთი 
ვთქვი?

ქრისტიანი:


ჩვენ გაოცებულები ვართ ბატონო, პოეტო!

პოეტი:


რამ გაგაოცათ?

ქრისტიანი:


თქვენ რა, ქსოვილს ვერ ხედავთ თუ გვეხუმრებით? 

ჰენრიხი:


ან რა ფერია, ან რა ნახატი!

პოეტი:


არა, მაგას კი ვხედავ მაგრამ, ხომ არ ვიცი, რომელია მოსასხამისთვის და 
რომელი კამზოლისთვის...

ქრისტიანი:


ჰო, აი შეხედეთ, აქ სამნაირი აბრეშუმია.  კამზოლზე წავა ის ვარდებიანი, 
წარმოიდგინეთ, მეფე რომ ჩაისუნთქავს, ეს ფოთლები ზევით 
აფრიალდებიან, ამოისუნთქავს და ქვევით ჩამოფრიალდებიან. როგორია?

პოეტი:


პოეტური!

ქრისტიანი:


აი ეს, სამეფო ღერბიანი, მოსასხამისთვის იქნება, და ეს კი - 
პანტალონებისთვის. 

პოეტი:


და ეს ქსოვილი, რა ფერია თქვენ ენაზე?

ქრისტიანი:


ეს ჩვენ ენაზე მწვანეა. მხიარული ფერია, არა?

პოეტი:


ძალიან მხიარულია, ძალიან! იცით, მთელი სასახლე ამ ნაჭრების 
მოლოდინშია, ყველას უნდა დაინახოს სხვისი სიბრიყვე. ახლა აქ ფაქიზ 
გრძნობათა მინისტრი მოვა. მე წავედი.

მ ი დ ი ს
ქრისტიანი:


რას გეუბნებოდი, ახლა მინისტრს ვახტუნავებთ. 

ჰენრიხი:


გგონია, დაგვიჯერებს?

ქრისტიანი:


დარწმუნებული ვარ. 

კ ა კ უ ნ ი
გრძნობათა მინისტრი: (შემოდის)


რა სასწაული ვარდებია!

ქრისტიანი:


შეჩერდით!

გრძნობათა მინისტრი:


რა მოხდა?

ქრისტიანი:


ვერ ხედავთ?

გრძნობათა მინისტრი:


რას უნდა ვხედავდე, დალახვროს ეშმაკმა!

ქრისტიანი:


ნუთუ ვერ ხედავთ რაზე დგახართ?

გრძნობათა მინისტრი:


რაზე ვდგავარ, იატაკზე.

ქრისტიანი:


ვერ ხედავთ, რომ თქვენ დგახართ უძვირფასეს აბრეშუმზე, რომლისგანაც 
კამზოლი უნდა გამოვჭრათ! 

გრძნობათა მინისტრი:


უი, ისეთი ნაზია, ვერ შევამჩნიე, მაპატიეთ! (გადადის გვერდზე) 

ჰენრიხი:


ფრთხილად, მეფის მოსასხამი!

გრძნობათა მინისტრი:


მაპატიეთ! (გადადის გვერდზე)

ქრისტიანი:


მეფის თეთრეული! 

მ ი ნ ი ს ტ რ ი   გ ა დ ა ხ ტ ე ბ ა   უ კ ა ნ
ჰენრიხი:


მეფის წინდები!

მ ი ნ ი ს ტ რ ი   გ ა დ ა ხ ტ ე ბ ა   უ კ ა ნ
ქრისტიანი:


მანდ ფეხსაცმე;ლებია.

მ ი ნ ი ს ტ რ ი   გ ა დ ა ხ ტ ე ბ ა   უ კ ა ნ,  კ ა რ ე ბ შ ი
 გრძნობათა მინისტრი: (კარებიდან)


მაპატიეთ, ჩვენ მინისტრებს,  თანამდებობრივი მდგომარეობა 
გვავავლდებულებს, რომ თავი სულ ზევით გვქონდეს აწეული.  ამიტომ 
დაბლა რა ხდება, ვერ ვამჩნევთ. ზემოთ რაც ჰკიდია, 
ყველაფერი 
ძალიან 
მომწონს, შესანიშნავი ნამუშევარია, რა ვარდებია, რა ფერები, რა ელვარება! მე 
წავალ და ახლა თქვენთან პირველი მინისტრი შემოვა. 
(გადის)

ქრისტიანი:


რას გეუბნებოდი!

ჰენრიხი:


ახლა ნამდვილად გავგიჟდები!

შე მ ო დ ი ს   პ ი რ ვ ე ლ ი  მ ი ნ ი ს ტ რ ი
პირველი მინისტრი:


ეს რა არის, სასწარაფოდ აიღეთ ეს ლამაზი ნაჭრები იატაკიდან, დაისვრება. 
საცაა მეფე მოვა.

ქრისტიანი:


მესმის თქვენო აღმატებულებავ!

ი წ ყ ე ბ ს  ქ ს ო ვ ი ლ ე ბ ი ს  ვ ი თ ო მ  ა ღ ე ბ ა ს  და  დ ა კ ე ც ვ ა ს,  ჰ ე ნ რ ი ხ ი  
ჯ ი ბ ი დ ა ნ   ი ღ ე ბ ს  ბ  ო თ ლ ს  და  ს ვ ა მ ს.

პირველი მინისტრი:


ჰეი, შენ როგორ ბედავ დალევას, მუშაბის დროს!

ჰენრიხი:


რაო, ვინ ღრიალებს აქ?

პირველი მინისტრი:


ღრიალებსო, რას ბედავ თავხედო, მე პირველი მინისრი ვარ!

ჰენრიხი:


მაპატიეთ თქვენო აღმატებულებავ, ნაჭრიდან არ ჩანხართ. მე უფრო ის 
მიკვირს, თქვენ როგორ დამინახეთ, მე ხომ ქსოვილის უკან ვიდექი.

პირველი მინისტრი:


არ დამინახიხარ, სუნი მეცა, ვერ ვიტან არყის სუნს.

ჰენრიხი:


ეს არაყი არა, წყალია.

პირველი მინისტრი:


მოაშორე აქედან, მეფე მოდის! 

შ ე მ ო დ ი ს   მ ე ფ ე   ა მ ა ლ ი თ
გრძნობების მინისტრი: 


ოჰ რა სილამაზეა, ამას შეხედეთ, რა ელფერი დაკრავს!

ამალა-ყველა ერთად:


რა სილამაზეა, რა ფერებია! 

მეფე: (პირველ მინისტრს)


შენ რას იტყვი, მართალო მოხუცო?

 პრველი მინისტრი: 


თქვენო უდიდებულესობავ, იცით რომ მე მხოლოდ სიმართლეს გეუბნებით, 
მაგრამ ახლა რომ გეტყვით, ასეთი წმინდა წყლის ჭეშმარიტება, ჯერ არ 
ამოსულა ჩემი ბაგეებიდან. შეიძლება თქვენ გაოცდეთ, შეიძლება 
თქვენთვის 
მოულოდნელიც იყოს, მაგრამ მაინც გეტყვით! 

მეფე:


გისმენ, თქვი.

პრველი მინისტრი: 


თქვენო უდიდებულესობავ, პირდაპირ გეტყვით სიმართლეს, თქვენ აქ, 
ვერანაირ  ქსოვილს ვერ ნახავთ და ვერც ვერავინ ნახავს!

ამალა-ყველა ერთად:


რაო?

მეფე:


რაო, მეც ვერ ვნახავ?

პრველი მინისტრი:


დიახ, თქვენო უდიდებულესობავ, ვერც თქვენ ნახავთ, ვერ ნახავთ ამაზე 
უკეთეს ქსოვილს! შეხედეთ რა ნარნარია, რა მსუბუქი, რა ფერადოვანი!

ამალა-ყველა ერთად:


მართალია, შესანიშნავია, ულამაზესია! 

მეფე:


მეც მომწონს, ყოჩაღ ბიჭებო! უკვე დაამთავრეთ?

ქრისტიანი:


დიახ, თქვენო უდიდებულესობავ, იმედია ამ ვარდების ფერს არ 
დაგვიწუნებთ?

მეფე:


არა, ეს ვარდები ძალიან მომწონს.

ქრისტიანი:


წითელ ვარდებს ხომ ყველა ხედავს და ამიტომ, ჩვენ ვარდები მოვქარგეთ 
იას... (ახველებს) 

ამალა-ერთად:


იასამნისფერი! გადასარევია!

ქრისტიანი:


ვერცხლისფერი ბატონებო, ვერცხლისფერი!

გრძნობათა მინისტრი:


ყიჩაღ,  ყოჩაღ! ვერცხლისფერი ულამაზესია.

ამალა-ერთად:


ყოჩაღ, ყოჩაღ! ვერცხლისფერი ულამაზესია.

მეფე:


როგორ მიხვდით, რომ ვერცხლისფერი, ჩემი საყვარელი ფერია?   

ქრისტიანი:


წინასწარ შევისწავლეთ თქვენი გემოვნდება, თქვენო უდიდებულესობავ!

მეფე:


ჰმ, მომწონს, მომწონს.

ჰენრიხი:


გრძნობების მინისტრს ვთხოვ, მეფის კამზოლი დაიჭიროს. 

გრძნობებეის მინისტრი:


მე რა ღირსი ვარ, მეფეო!

მეფე:


ღირსი ხარ, ღირსი! პირველო მინისტრო, მომეხმარეთ გახდაში.

ქრისტიანი:


როგორ გიჭირავთ, კამზოლი თქვენო აღმატებულებავ!

გრძნობებეის მინისტრი:


როგორ?

ქრისტიანი:


უკუღმაა, გადმოატრიალეთ.

გრძნობებეის მინისტრი:


უჰ, ნაქარგის სილამაზემ დამაბნია.

ქრისტიანი:


ბატონო პირველო მინისტრო, თუ შეიძლება, მეფის პანტალონები 
დაიჭირეთ.

პირველი მინისტრი:


არ შემიძლია, კანცელარიაში ვიყავი და მელნიანი ხელები მაქვს. 

მეფე:


რას დგახართ, ჩამაცვით, დროზე!

ქრისტიანი:

ჰენრიხ, მოდი მომეხმარე. აბა ფეხი ასწიეთ თვენო უდიდებულესობავ, ასე, 
ახლა მეორე, ასე, აბა შევიკრათ. აჰა, ახლა ზემოთ, ბატონო მინისტრო, 
მომაწოდეთ კამზოლი. ასე, აბა მოსასხამი ჰენრიხ! გარდა სილამაზისა, ამ 
ქსოვილის დადებითი მხარე ისიც არის, რომ ძალიან მსუბუქია და 
საერთოდ არ 
იგრძნობა. თეთრეული დილისთვის იქნება მზად. 

მეფე:


ცოტა მხრებში მიჭერს. მოსასხამიც ოდნავ გრძელი მეჩვენება, მაგრამ 
მიხდება.

პირველი მინისტრი:


თქვენო უდიდებულესობავ, მაპატიეთ პირდაპირობა, სიმართლე უნდა 
გითხრათ თუნდაც გაბრაზდეთ. თქვენ ძალიან ლამაზი ხართ და ამ 
კოსტუმში - ორმაგად უფრო!


მეფე:


მეც მომწონს, საკმარისა გამხადეთ. (ხდიან და აცმევენ თავის კოსტუმს) 
ყოჩაღ, დიდი მადლობა დიზაინერებო. მე თქვენით კმაყოფილი ვარ, 
მთხოვეთ რაც გინდათ.

ქრისტიანი:


ერთ რამეს გთხოვთ, ნება დაგვრთეთ, ჯვრისწერას ჩვენც დავესწროთ.

მეფე:


ნებას გრთავთ.

გ ა დ ი ს    ა მ ა ლ ი ა ნ ა დ
ფ ა რ დ ა
პირველი მინისტრი:  (ავანსცენაზე)


რა მინდოდა პირველ მინისტრად, რა მინდოდა! გული მიგრძნობს, ეს ამბავი 
კარგად არ დამთავრდება.   გასაგებია რომ ჭკვიანები ვერა, მაგარამ სულელები 
ხომ 
დაინახავენ,  რომ მეფე შიშველია!  მთელი სახელმწიფო პიტალო 
სულელელბზე დგას! რა მოუვათ შიშველი მეფის დანახვაზე? ყველა 
ერთად  რომ შეკრთეს, ხომ შეირყევა საძირკველი და დაიბზარება ქვეყნის 
ფუნდამენტი!  ჩამოიშლება ჩვენი ნაციონალური სისტემა, ჩვენი ტრადიციები! 
ხალხმა არ უნდა ნახოს შიშველი მეფე, ერთ გენერალს ვიცნობდი, როცა 
პენსიაზე გავიდა და მუნდირი გაიხადა, გენერალი კი არა, ჩვეულებრივი 
სულელი ყოფილა. მუნდირთან ერთად მისი 
ავტორიტეტიც გაქრა.   უნდა 
წავიდე და მეფეს ვუთხრა, ასე შიშველი არ დაენახოს ხალხს.
მეფე:


პირველო მინისტრო!

პირველი მინისტრი:


პირდაპირ გეტყვით, აქ ვარ!

მეფე:


მიხდება ეს თეთრეული?

პირველი მინისტრი:


პირდაპირ მოგახლით, ძალიან გიხდებათ!

მეფე: 


კარგი, თავისუფალი ხარ.

პირველი მინისტრი: (ავანსცენაზე)


რა ვქნა, ვერ ვეუბნები, ენა არ მიბრუნდება! რა ჩემი ბრალია, ოცდაათი 
წლის 
მინისტრობამ, გადამაჩვია სიმართლის თქმას. რა გვეშველება, რა 
გვეშველება! 

ფ ა რ დ ა
შ ე მ ო დ ი ს  პ რ ი ნ ც ე ს ა  და  მ ა მ ა-მ ე ფ ე.

პრინცესა:


მამა, ერთხელ მაინც დამიჯერე, შენი სასიძო იდიოტია.

მამა-მეფე:


ჩემი სასიძო მეფეა, მეფე კი როგორ შეიძლება იყოს იდიოტი? მეფე 
შეიძლება 
იყოს, მხოლოდ ბრძენი. 

პრინცესა:


გინახავს რას გავს, იცი რამსისქეა?

მამა-მეფე:


შვილო, მეფე არ შეიძლება იყოს სქელი. მეფე არის დიდებული.

პრინცესა:


ყრუც არის, არაფერი არ ესმის, დავცინი და ის კი იკრიჭება.

მეფე-მამა:


მეფე არ იკრიჭება, იგი მხოლოდ მოწყალედ იღიმება. მისმინე შვილო, 
მისთხოვდი, რა! რა მოხდა მერე, მაინც  მთელი დღე ერთად ხომ არ იქნებით? 

პრინცესა:


არ მომწონს, არა!

მეფე-მამა:


არ ვიცი რა ვქნა,  გაიგე, რომ არ შეიძლება პრინცესა, მეღორეზე გათხოვდეს, 
არა! 

პრინცესა:


ის მეღორე კი არა, ჰენრიხია!

მეფე-მამა:


გაიგე, მეღორეზე რომ გათხოვდე, ჩემი ავტორიტეტი შეილახება! 
მეზობელი 
მეფეები, მასხარად აგვიგდებენ!

პრინცესა:


შენ ხარ, ტირანი! 
მეფე-მამა:


კარგი რა, არა ვარ ტირანი. 
პრინცესა: 


შენ ხარ დიქტატორი!

მეფე: 


აბა მე რა დიქტატორი ვარ? 

პრინცესა:


შეხედე ვინ მოდის, ფაქიზი გრძნობების მინისტრი, ნახე რა სასაცილოა!

გრძნობების მინისტრი:


თქვენო უდიდებულესობავ და თქვენო უმაღლესობავ! მეფე მალე მოვა, მის 
ახალ კოსტიუმზე კამერგერგერს გაეცინა, ახლავე  ხანჯლით მოკლავს და მოვა. 
(ისმის ფანფარები) აი, ეტყობა უკვე მოკლა.

პირველი მინისტრი: (შემოდის)


ქუდები მოიხადეთ, ქუდები მოიხადეთ, მეფე მობრძანდება, მეფე! 

(მეფე არ ჩანს, მინისტრი გაიქცევა და ბრუნდება)


მეფე ცოტა ხნით სარკესთან დაყოვნდა. 

(ხმამაღლა)


მეფე მობრძანდება! 

(მეფე ისევ არ ჩანს, მინისტრი გაიქცევა და ბრუნდება, მეფე-მამას)


მოყავთ, მოყავთ.

(ხმამაღლა)


ქუდები მოიხადეთ, ქუდები მოიხადეთ, მეფე მობრძანდება, მეფე!

შ ე მ ო ა ქ ვ თ   პ ო რ ტ შ ე ზ ი.

ფ ა ნ ჯ რ ი დ ა ნ     მ ე ფ ე   ი ყ უ რ ე ბ ა.   პ ო რ ტ შ ე ზ ი   ჩ ე რ დ ე ბ ა.

 ხ ა ლ ხ ი: 
            ვაშააა! 
 კ ა რ ი   ი ღ ე ბ ა   და   გ ა მ ო დ ი ს   ს რ უ ლ ი ა დ   შ ი შ ვ ე ლ ი  მ ე ფ ე 
პრინცესა:


აჰ! (შებრუნდება)

მ ე ფ ე   პ რ ი ნ ც ე ს ა ს   უ ა ხ ლ ო ვ დ ე ბ ა.

მეფე:


პრინცესა, ყველაზე ძვირფას სამოსსაც კი არ შეუძლია დაფაროს ის 
ცეცხლი, რაც ჩემს გულში ანთია!

პრინცესა:


მამა, არც ახლა გჯერა, რომ იდიოტია?

მეფე:


მოგესალმებით, კოლეგა. 

მეფე-მამა: (ჩუმად)

რას აკეთებთ კოლეგა, რატომ გამოხვედით დედიშობილა?

მეფე:


რას ნიშნავს დედიშობილა, ჰაჰაჰაა თქვენც? 

მეფე-მამა:


რა მეც?

მეფე:


რა და, ვინც ჩემ სამოსს ვერ ხედავს, არის სულელი და 
თანამდებობისთვის შეუფერებელი.

მეფე-მამა:


სულელი ის არის ვინც ხედავს! სირცხვილია, როგორ გამოხვედი ამდენ 
ხალხში უშარვლოდ!

მეფე:


აბა ეს რა არის? (ხელს ირტყამს ბარძაყზე)

მეფე-მამა:


ფეხი.

მეფე:


ფეხი?

მეფე-მამა:


ჰო, ფეხი. შიშველი ფეხი.

მეფე:


რა არის შიშველი, შარვალს ვერ ხედავთ?   

მეფე-მამა:


შიშველია, შიშველია, შიშველი!

მეფე: (ხმამაღლა)

ქვეშევრდომებო, როგორ ვარ გამოწყობილი?

ყველა:


მდიდრულად, ლამაზად და კეთილშობილურად!

მეფე:


პირველო მინისტრო!

პირველი მინისტრი:


გთხოვთ, შემინდოთ პირდაპირობა, თქვენო უდიდებულესობავ, მაპატიეთ 
მაგრამ ძალიან ლამაზად... შიშველი ხარ, შიშველი შე ბებერო სულელო! 
შეხედე ხალხს, ყველა გაჩუმდა, ხმას ვეღარ იღებს, ბოლი ასდის ქვეყანას! 
გენერალო! ჯარი მზად არის, რამე რომ მოხდეს, მეფეს დაიცავენ?  

გენერალი:


ამინდი შეიცვალა თქვენო უმაღლესობავ, ხალხმა ქოლგები წამოიღო.

მეფე:


მერე?

გენერალი:


დიახ თქვენო უდიდებულესობავ, ხალხი შეიარაღებულია ქოლგებით, ჩვენ 
ამისთვის მზად არ ვართ.

მეფე:


როგორ, ქოლგების გეშინიათ?

გენერალი:


სიმართლე რომ გითხრათ, ჯარი ფაქტიურად დაშლილია. ძალიან მიკვირს 
რატომ?  დისციპლინა გვაქვს, პროპაგანდა გვაქვს, ისინი კი დღითიდღე 
იშლებიან.

გრძნობების მინისტრი:


ასე არ შეიძლება, მეც უკმაყოფილო ვარ, ხალხის მხარეზე გადავალ.

პირველი მინისტრი:


ჩუმად!

გრძნობების მინისტრი:


სასწრაფოდ უნდა შევქმნათ, მთავრობის წევრების დასაცავი კომიტეტი.

პირველი მინისტრი:


ჩუმად! დროის დაკარგვა არ შეიძლება, ხალხი უნდა დავაბნიოთ, 
სასწრაფოდ 
ჯვრისწერა უნდა დავიწყოთ!

პრინცესა:


მე წინააღმდეგი ვარ!

პირველი მინისტრი:


ჩუმად!

მეფე-მამა:


სწორია, დავიწყოთ ჯვრისწერა.

გრძნობების მინისტრი:


ჩემი ფრეილინები დაგვიცავენ!

პირველი მინისტრი:


ჩუმად! შენი ფრეილინები ვერაფერს გვიშველიან, მეფეო მოჰკიდეთ ხელი 
პრინცესას. (ხმამაღლა) ყურადღება, აბა მოვემზადოთ, სიჩუმე!

ბ ა ვ შ ვ ი: 


მამა შეხედე, მეფეს არ აცვია! 

ხ ა ლ ხ ი    ა ხ მ ა უ რ დ ე ბ ა
გრძნობების მინისტრი:


დედაჩემი მრეცხავი იყო და მამა მჭედელი, ძირს თვითმპყრობელობა!

ბავშვი:


მეფე მსუქანია და შიშველი! 

ხ ა ლ ხ ი :

მეფე შიშველია!


ჭიპზე მეჭეჭი ჰქონია, გადასახადებს კი გვახდევინებს.


ამხელა ღიპი აქვს და, მორჩილებას კი ითხოვს!


მუწუკი აქვს, შეხედეთ მუწუკი!

მეფე:


ჩუმად! მე საგანგებოდ მოვედი შიშველი, ვბრძანებ: დღეის შემდეგ, ყველა 
ვალდებულია შიშველმა იქორწინოს!


ხ ა ლ ხ ი   უ სტ ვ ე ნ ს,  მ ე ფ ე  გ ა რ ბ ი ს   ს ა ს ა ხ ლ ი ს კ ე ნ,  მ ი ნ ი ს ტ რ ე ბ ი   და   ა მ ა ლ ა   მ ი ს დ ე ვ ს . 

რ ჩ ე ბ ა   პ რ ი ნ ც ე ს ა   და   მ ე ფ ე-მ ა მ ა.

მეფე-მამა:


შვილო, თავს უნდა ვუშველოთ, თორემ ეს ხალხი მეც გამგლეჯს! 

შ ე მ ო ვ ა რ დ ე ბ ა   ჰ ე ნ რ ი ხ ი   დ ა   ქ რ ი ს ტ ი ა ნ ი
პრინცესა:


ჰენრიხ!

ჰენრიხი:


ჰენრიეტა!

ქრისტიანი:


ძვირფასო მეგობრებო, სასიძო გაიქცა მაგრამ, ჯვრის წერა არ შეჩერებულა. 
სიყვარულმა ყველა დაბრკოლება გადალახა! გაუმარჯოს ჰენრიეტას, 
გააუმარჯოს ჰენრიხს! 

ხალხი:


ჰენრიხს გაუმარჯოს, ჰენრიხს, ჩვენ ახალ მეფეს!

ფ ა რ დ ა
